
Тутааччы күнүгэр
Ньурбабыт баай историятыт—
тан биир кэрчик / 6-7

Дьоҕус биисинэс
Торт — дьон болҕомтотун 

Улуус сайдыыта
Тутуу баар — сайдыы бигэ 
тирэҕэ / 3В этом

Тутуу тэтимнээхтик барар
Бырагыраама олоххо киирэр. «Хаарбах дьиэттэн көһөрүү” 
тосхолунан быйыл улууска 4 дьиэ үлэҕэ киириэҕэ / 3

кэминэн бары саҥа-сырдык дьиэ-
ҕитигэр киириэххит”, - диэн Артем 
Тимофеев кэпсээнин түмүктээтэ.

Муома олохтооҕо Сахамин 
Ильин, Бүлүүтээҕи педколлежд 
автомеханик салаатын устудьуо-
на, каникулугар манна кэлэн ту-
тууга үлэлии сылдьар. Сааһа 19 эбит. 
“Маннык үлэлиирим олус үчүгэй, 
тоҕо диэтэххэ, уопут ылабын, бэйэ-
бэр туһалаах элбэх саҥаны билэбин. 
Итиэннэ хамнастанабын даҕаны 
буоллаҕа”, - диир кини. 

Кузаков уул. 40 №-дээх 4 этээс-
тээх, 32 кыбартыыралаах дьиэ бэ-
дэрээтчитинэн “Виком” ХЭТ буолар. 
Кини эмиэ бу территорияҕа 24 кы-
бартыыралаах дьиэни туппут тэ-
рилтэ быһыытынан биллэр. Иккис 
дьиэлэрин сыбаайатын иллэрээ 
сыл күһүн түһэрбиттэрэ. Онтон ыла 
элбэх үлэ баран, дьиэ бүтэрэ эмиэ 
чугаһаата.

Үлэ хаамыытын «Виком” ХЭТ 
прораба Иван Кондратьев көрөн-
истэн сүрүннүүр. 

«Бу 32 кыбартыыралаах дьиэ 
иэнэ - 32х18 м, барыта 2304 м иэн-
нээх дьиэ буолар, - диир Иван Его-
рович. – Тутуу суумата - 185 мөл. 
солк. кэриҥэ. Кыбартыыралара 1, 2 
уонна 3 хостордоох. Ититиитин сис-
тиэмэтэ оҥоһуллубута. Сэтинньигэ 
үлэҕэ киллэриэхпит. 11 киһи үлэлии 
сылдьар, ол иһигэр 10 таджик уонна 
1 эрмээн. Отделкатын, шпаклевка-
тын, плиткатын 2-с этээстэн саҕа-
лаабыттара. Сантехниката – ванна, 
туалет оҥоруута, кырааска үлэтэ, 
линолеум тэлгэтиитэ хаалла. 6 ки-
һилээх биригээдэ сарайын саҕалаан 
эрэр, 2 нэдиэлэ кэриҥинэн бүтэ-
риэхтээхтэр”. 

Бөртөлүөт пааматынньыгын 
уонна спорт былаһааккатын атты-
гар Комсомольскай 125 №-дээх 5 
этээстээх, 30 кыбартыыралаах 
дьиэ  бүтэрэ чугаһаабыт. Кыбар-
тыыралар уопсай иэннэрэ - 1780,84 
м2. 29 кыбартыыра «Переселение» 
бырагырааматынан барар, 1 кыбар-
тыыра – коммерческай.

Эбийиэк бэдэрээтчитинэн 
Дьокуускайдааҕы «Нидстрой” ХЭТ 
буолар. Быйылгы үлэлэрин муус 
ыйыгар саҕалаабыттара. Тэрил-
тэ прораба, Амматтан төрүттээх 
Айсен Никитин кэпсииринэн, 10 
киһи Таджикистантан кэлэн үлэлии 
сылдьар. Итини таһынан Ньурбат-
тан 4 киһи – сарайын оҥорууга, 4 
киһи – ититиитин систиэмэтигэр, 
7 киһи эркинин тас эпсиэйигэр үлэ-
лииллэр. 

“Сарсыарда 8-тан киэһэ 10 ч. 
диэри үлэлиибит, - диир Айсен Ни-
китин. – Графикпыт ыгым буолан, 
төһө кыалларынан уһуннук үлэ-
лиибит. Сарайын бүтэрдибит, дьиэ 
иһинээҕи чэпчэки үлэлэрэ – от-
делка, кырааска хаалла. Отдел-
ката син түргэн, бу ыйга ититии 
систиэмэтин уонна фасадын эмиэ 
бүтэриэхпит. Балаҕан ыйыгар бла-
гоустройствотын үлэтэ барыаҕа. 
Алтынньыга диэри үлэбитин бүтэ-
риэхтээхпит”. 

(Салгыытын хаһыат 3 стр. ааҕыҥ).

 e «Региональнай сайдыы» ХЭТ кыл. инженерэ Артем Тимофеев. / ГЕННАДИЙ АНТОНОВ ХААРТЫСКАЛАРА.

Геннадий АНТОНОВ.

Атырдьах ыйын 13 к. киһи-
аймахха тутаах суолталаах 
үлэһиттэр – тутааччылар 
идэлээх бырааһынньыктарын 
бэлиэтииллэр. Итинэн 
сибээстээн, тутааччылар 
тустарынан матырыйаалы 
таһаарабыт.

2018 сылтан улууспутугар “Саа-
халланар туруктаах уонна хаарбах 
дьиэттэн көһөрүү“ судаарысты-
баннай бырагыраама иккис түһү-
мэҕэ олоххо киллэриллэр. Ньурба 
куоракка иллэрээ сыл 49 кыбар-
тыыралаах, былырыын 24 кыбар-
тыыралаах олорор дьиэлэр үлэҕэ 
киирэн, элбэх киһи үөрүүлээх бы-
һыыга-майгыга кыбартыыраларын 
күлүүстэрин туппуттара. Билигин 
эмиэ манна күүстээх үлэ салҕанар. 
4 дьиэ үлэҕэ киирэрэ күүтүллэр. 
Итини сэргэ быйыл саамай улахан 

- 82 кыбартыыралаах дьиэ тутуута 
саҕаланна.

Ньурба к. Комсомольскай уул. 
99 №-гэр элбэх кыбартыыралаах 
икки дьиэ дьэндэйдэ. 58 уонна 53 
кыбартыыралаах дьиэлэр сыбаайа-
ларын “Региональнай сайдыы“ 
ХЭТ былырыын муус устар 27 к., ол 
эбэтэр Өрөспүүбүлүкэ күнүгэр тү-
һэрбитэ. Тутуу былаһааккатыгар 
сылдьан көрдөххө, үлэ биир кэм тох-
тообокко ыытыллар. «Региональнай 
сайдыы” ХЭТ кылаабынай инжене-
рэ Артем Тимофеев салалтатынан 
75 киһи үлэлии сылдьар. 

“Быйыл сэтинньигэ бу дьиэлэри 
үлэҕэ киллэриэхтээхпит, - диэн кэп-
сиир Артем Владимирович. - Бастакы 
дьиэбит – 58 кыбартыыралаахпыт 
тутуута графиктан арыый эрдэлээн 
иһэр, манна 35 киһи үлэлиир. Көстө-
рүн курдук, холлоҕоһун бүтэрбип-
пит, сарайа оҥоһуллубута. Сарайа 
хаптаҕай буолар, уута водостогунан 
дьиэ подъеһынан аллара отмост-

каҕа түһэр буолар. Скатнай сарай-
га муус чопчулара үөскээн аллараа 
сууллан дьон дэҥнэниитэ элбээтэ 
диэн, нормативы уларыппыттара. 

Фасада улахан аҥара бүттэ. Түн-
нүктэрэ олордуллубута, балконна-
рын ограждениета оҥоһуллан бүттэ. 
Кээмэйдэрин ылан витраж сакаас-
таабыппыт, инньэ гынан үчүгэй 
көстүүлээх дьиэ буоларын курдук 
хараҥардыллыбыт витраж оҥоһул-
луохтаах. Иһигэр 5-с этээстээн са-
ҕалаан ис отделката оҥоһуллар, үө-
һэттэн саҕалаан аллараа этээстэргэ 
түһэллэр. Ол эбэтэр плитката, сану-
зела, шпаклевката уо.д.а. 

53 кыбартыыралаах дьиэҕэ 40 
киһи үлэлиир. Холлоҕоһо бүппүтэ, 
1,2, 3 этээстэр эркиннэрин таһаар-
дыбыт. 1, 2 этээстэр эркиннэрэ шту-
катуркаланар, аллараа цокольнай 
утеплениета бүппүтэ, үөһэ сара-
йын оҥоро сылдьабыт. Үлэтэ өссө 
да элбэх, ол эрээри болдьоммут кэ-
мигэр бүтэриэхпит. Бэйэбит оробуо-

чай графиктаахпыт, ол быһыыты-
нан үлэлээн иһэбит, хаалыы суох, 
өссө бастакы дьиэбитигэр, эппитим 
курдук, графиктан эрдэлээн иһэбит. 

Үлэһиттэр мантан чугас уоп-
сайга олороллор. Күн аайы 7 чааска 
биригэдьиирдэри кытта күннээҕи 
үлэни торумнаһабыт. Үлэһиттэргэ 
сорудахтарын тиэрдэн, 8 чаастан 
үлэлэригэр аттаран туруорабыт. 
75 киһиттэн үксүлэрэ кэлии омук-
тар. 10-ча саха суоппардар бааллар, 
итиэннэ сантехникаҕа - 5, электри-
каҕа эмиэ 3 саха дьоно үлэлииллэр. 
Матырыйаалбыт барыта баар, онон 
үлэ иҥнигэһэ суохтук барар. 

Кэлэн иһэр идэлээх бырааһын-
ньык пытынан – Тутааччы күнүнэн 
тутууга сыһыаннаах бары үлэһит-
тэри истиҥник эҕэрдэлиибин! Үлэ-
ҕитигэр-олоххутугар ситиһиилэри, 
дьолу-соргуну, кытаанах доруобу-
йаны баҕарабын. Саҥа дьиэлэргэ 
киириэхтээх дьону кыратык тулуйа 
түһэргитигэр көрдөһөбүн, сотору 

 e Сахамин Ильин саҥа дьиэ 
уотун тардар. 

 e Комсомольскай уул. 99 № 
тутулла турар дьиэ

 e «Нидстрой» ХЭТ тутар дьиэтэ.

 e «Виком» ХЭТ 32 кв. дьиэтэ.

Нэһилиэктэр суолларын өрөмүөнүгэр  
үп көрүлүннэ

Нэһилиэктэр икки ардыларынааҕы суоллар өрө-
мүөннэригэр өрөспүүбүлүкэттэн Суол фондатыттан 
19 мөл. солк. кэлэр буолла. Үп Малдьаҕар-Чуукаар-
Киров суолун өрөмүөннүүргэ туттуллуоҕа. Онон мас-
сыыналар сырыылара хааччыллыаҕа. Марха өрүскэ 
уу таһыма түһэн, Маалыкайга мотуоркалар сырыы-
лара тохтоото. Салгын уйуктаах суудуна график бы-
һыытынан, дьон баар түгэнигэр сылдьар. 

Бүрүсүлүөс элбээтэ

Ньурба к. уонна Антоновкаҕа бүрүсүлүөстээх ыт 
эмискэ элбээбитэ бэлиэтэннэ. Бу туһунан атырдьах 
ыйын 7 к. улуус салайааччыларын планеркатыгар 
ветуправление салайааччыта Мотрена Иванова иһи-
тиннэрдэ. Бэтэринээрдэр 8 ыттан боруоба ылан Дьо-
куускайга ыыппыттара, 7 анаалыс положительнай, 1 
– саарбах түмүгү көрдөрбүт. Бүтэһик бүрүсүлүөстээҕэ 
биллибит ыттаах ыал таһынааҕы дьон ыттарыттан 
уонна баҕалаах дьон ыттарыттан анаалыс ылбыт-
тар. Бары ыаллар ыттара босхо сылдьаллар, хайаан 
да баайыыга сытыарыахтаахтарын туһунан этилин-
нэ. 1 ыал ытын өлөртөрбүт, Антоновкаҕа биир ыал 
ыалдьыбыт 3 ытын эмиэ өлөртөрүөхтээх. Куттала 
диэн, бүрүсүлүөс ыттан киһиэхэ бэриллэр, онон сэ-
рэхтээх, оттон салгыы киһиттэн киһиэхэ сыстыбат.

Баһаардар

31.07.23 с. Мархаҕа 2 кыбартыыралаах уопсай 
дьиэ күүлэтэ уонна Маарга «Сэмэнчиккэ» маҕаһыын 
сарайа уонна иһинээҕи эркинэ умайда. Баһаардар 
төрүөттэрин уонна буруйдаахтары быһаарарга үлэ 
барар. 

Бу сайын улууска 5 ойуур баһаара регистрация-
ламмыта, онтон 2-тэ умуруоруллубута, авиационнай 
хонтуруол зонатыгар Ээйик диэн ураты харыстанар 
сиргэ нэһилиэнньэлээх пууҥҥа уонна экэниэмикэ 
эбийиэктэригэр куттал суоҕунан сибээстээн, ба-
һаары умуруоруу үлэтэ тохтотуллубута. 

05.08.23 с. Хатыыттан 100 км ыраах, Бордоҥ нэ-
һилиэгин территориятыгар киирэр Барахсан диэн 
сиргэ 1592 гаа иэннээх ойуур баһаара төгүрүтүлүннэ. 
Билигин уоту умуруорууга «Якутлесресурс», Авиа-
лесохрана уо.д.а. тэрилтэлэртэн 36 киһи үлэлиир. 

Криминальнай субуокка

Ааспыт нэдиэлэҕэ дьуһуурунай чааска 71 биллэ-
рии киирдэ, хирургияҕа 16 киһи көрдөрүннэ. 8 буруй 
оҥоһулунна, масыанньыктааһын – 1, Маалыкайга 
киһи өлүүлээх 1 суол-тырааныспар быһылаана та-
ҕыста. ГАИ хайысхатынан 64 административнай 
боротокуол толорулунна, правата суох 6 суоппар, 
итирик туруктаах 1 суоппар тутулунна. Нэдиэлэ 
устата 3 өлүк булулунна, 2-тэ криминала суохтар. 
Ол иһигэр ДИПИ-тэн тахсан барбыт 65 саастаах 
киһи быраҕыллыбыт гаражка сүрэҕэ тохтоон өлбү-
түн булулунна.

Улахан тэрээһиннэр

12.08.23 с. Ньурба к. С.Васильев аатынан култуура 
уонна сынньалаҥ пааркатыгар Физкультурник кү-
нүгэр өрөспүүбүлүкэтээҕи адаптивнай спорт спар-
такиадатын кыайыылаахтарын уонна призердарын 
чиэстээһин ыытыллара былааннанар. Итини сэргэ 
спортивнай күрэхтэһиилэр уонна маастар-кылаас-
тар ыытыллыахтара.

16-17.08.23 с. Кыталыктаахха «Түмэр түгэн» диэн 
өрөспүүбүлүкэ таһымнаах ыччат бэстибээлэ ыытыл-
лыаҕа. Итини таһынан өрөспүүбүлүкэ араас улуус-
тарыттан 100 эдэр учуутал кэлэн кыттара былаан-
нанар. Тэрээһиҥҥэ СӨ Ил Дархана Айсен Николаев 
кэлэн кыттара күүтүллэр.

Улуус дьаһалтатын пресс-сулууспата. 

Геннадий АНТОНОВ. 

Улуустааҕы тыа 
хаһаайыстыбатын департаменын 
оперативнай субуоккатынан, 
атырдьах ыйын 7 к. улуус 
үрдүнэн 17893 т оттонно. 
Сезоннааҕы сорудах туолуута 
59%-ҥа тэҥнэстэ. 

Ол иһигэр тэриллиилээх ха-
һаайыстыбалар: «Саха сүөһүтэ» ГКП 
отделениета - Ст. Васильев аатынан 
сылгы собуота 100 т (20%), Дьаар-
ханнааҕы «Саһарҕа» ХЭТ – 280 т 
(93%), Хаҥаластааҕы «Артыал» кэ-
пэрэтиип – 112 т (16%), «Күндээдэ» 
ААУо – 850 т (85%), Антоновкатааҕы 
«Ньурба-Агро МТС» - 310 т (69%), 

«Ньурбачаан» ТХПК – 20 т (33%), 
«Маар» табаарыстыба – 5 т (4,5%), 
«Хорула» СПК – 35 т (41%) уонна 
«Чаппанда» СПК – 420 т (70%) от-
тоннулар.

Улуус бааһынай хаһаайысты-
балара холбоон 5582 т оту бэлэм-
нээтилэр (58%). Ордук үчүгэй көр-
дөрүүлээхтэринэн буолаллар: 
Чуукаар бааһынай хаһаайыстыба-
лара – 140 т (350%), Хатыы – 135 т 
(123%), Малдьаҕар – 260 т (94,5%), 
Дьаархан – 372 т (84,5%), Сүлэ – 516 
т (74%), Чаппанда бааһынай ха-
һаайыстыбалара – 110 т (73%).

Тус көмөлтө хаһаайыстыба-
лар 10104 т оттоннулар. Ол иһигэр 
инники кэккэҕэ сылдьаллар: 
Дьаархан – 633 т (119%), Хаҥалас 

– 459 т (92%), Сүлэ – 620 т (88,5%), 
Чаппанда – 900 т (82%), Түмүк нэ-
һилиэгэ – 750 т (79%). Саамай на-
мыһах Бордоҥ нэһилиэгэ көрдө-
рүүлээх – 300 т (17%), Дьиикимдэ 
– 250 т (38%).

Халлааммыт уһун кэмҥэ кураан-
наан, оттуурга бэртээхэй күннэр 
турдулар. Бэл диэтэр, быйыл Илдь-
иин ардаҕа суох буолла. Бу ый 
бастакы декадата эмиэ маннык 
буолара сабаҕаланар. Элбэх дьон 
сүөһүтүгэр-сылгытыгар сөп буолар 
отун булунна. Элбэх сир охсуллан 
уонна мунньуллан бугулланан 
сытар. Ардах иннинэ тутуу батта-
һан отторун кэбистэхтэринэ, от-
тооһун көрдөрүүтэ улаатар чин-
чилээх.

Геннадий АНТОНОВ. 

От ыйыгар СВО-ҕа көмө улуус-
тааҕы фондатыгар «АЛРОСА» 
АК-тан – 1 мөл. солк. уонна ветуп-

равлениеттан 21000 солк. киирдэ. 
Инньэ гынан быйыл холбоон фон-
даҕа үп киириитэ 5059825 солк. 
тэҥнэстэ. 

Быстах мобилизацияҕа улуус-
тааҕы суһал ыстаап быһаарыыты-

нан мобилизацияламмыт дьоҥҥо 
уонна кинилэр дьиэ кэргэттэригэр 
көмөҕө от ыйыгар 350000 солк. ыы-
тылынна. 

Күн бүгүн фондаҕа 969847 солк. 
хаалан сытар. 

Геннадий АНТОНОВ. 

«Күндээдэ» ААУо гендириэктэрэ 
Александр Алексеев 
иһитиннэрбитинэн, номнуо  
850 туонна оттоммуттар. 

«Бэйэбит хаһаайыстыбан-
най былааммыт – 1200 туонна, 
- диир Александр Прокопьевич. 
– От үүнүүтэ үчүгэй, халлаам-
мыт даҕаны уһуннук бэркэ туран 
биэрдэ, онон даҕаны отчуттарбыт 
хоннохтоохтук үлэлии сылдьаллар. 

Александр Захаров, Александр 
Долгунов уонна Константин Гри-
горьев салайааччылардаах 3 зве-
нону тэрийбиппит. Кинилэр Ара-
ҥастаах, Кугдаар уонна Арыы 

түбэлэригэр оттууллар. Оппут рас-
ценката үрдүк, ханнык бириэмэ-
ҕэ оттоммутунан, хаачыстыбаты-
нан көрөн араастаһар. Животдел, 
зоотехниктар уонна бухгалтерия 
үлэһиттэрэ хамыыһыйанан көрөн 
оттоммут оту туппутун кэннэ, хам-
настара отчуттарга төлөнөн иһэр. 
Дьоммутун көҕүлүүр ньыманы тут-
табыт, былааны толорбут звеноҕа 
сүөһүнэн бириэмийэ туттарабыт. 
Былырыын Александр Захаров 
звенота былаанын толорон сүөһү-
нү ылбыта. 

Отчуттарбытын саппаас чааһы-
нан, уматыгынан уонна абаанса-
нан хааччыйбыппыт. Бастаан сап-
чаас чаастарын кулун тутар ыйга 
куоракка тиийэн ылбыппыт, онтон 

ситэри бэс ыйын бүтэһигэр эмиэ 
ылан кэлбиппит. Ходуһаҕа тиэ-
хиньикэ алдьаныыта таҕыстаҕы-
на тустаах дьон үлэлэрин түмүгэр 
кыһалҕаны түргэнник быһааран 
иһэбит. Бары үлэһиттэргэ ирдэбил 
кытаанахтык турар. Нэрээти ый 
20-гэр сабар буоламмыт, ити кэмҥэ 
хамнастара толору төлөнөр. Үүт 
харчыта кэлэ турар буолан, манна 
кыһалҕа суох. Уматыкпытын «Са-
ханефтегазсбыт» Ньурбатааҕы фи-
лиалын кытта дуогабардаһаммыт, 
эрдэ тиэйэн таһаарбыттара. 

Билигин даҕаны оттуур сир-
дэрбит бааллар. Халлаан туран эрэ 
биэрдэр, былааммытын толорорго 
эрэллээхпит». 

 ֖ Нэдиэлэ сонуннара

 ֖ СВО фондата

Көмө фондатыгар үп киирэр

«Күндээдэ» ААУо 850 туонна оттонно

"Сиибиктэ" үлэтэ таһаарыылаах

Окко былаан 59% туолан иһэр

 ֖  Тыа хаһаайыстыбата

Лина СЕМЕНОВА.

Ньурба оройуонун Тыа хаһаайыс-
тыбатын департаменын сала-
йааччыта Леонид Ушканов кыс-
тыкка бэлэмнэнии хаамыытын  
билсэ Сүлэҕэ Любовь Васильев-
на ИВАНОВА салайар бааһынай 
хаһаайыстыбатыгар тахса сы-
рытта.

Хаһаайыстыба бэрт үчүгэй-
дик дьаһанан, таһаарыылаах-
тык үлэлии олорор. Ынах сүөһү-
нү көрүүгэ сыстаҕас, идэлэрин 
баһылаабыт дьон быһыытынан, 
хаһаайыстыба үлэтэ хара тэрил-
лиэҕиттэн уурбут-туппут курдук 
салаллар. Быйылгы дьылга олус 
элбэх үлэ барбыта тута харахха бы-

раҕыллар. 
Ол курдук, СИП-панелынан үлэ-

һиттэр олорор дьиэлэрэ, прист-
ройдаах дьоҕус арыы собуота, 2 
буоксалаах гараж туттубуттар. Ха-
һаайыстыба 2 хотоннооҕуттан, 
эрдэ тутуллубут хотонугар сүөһү 
уулуур поилкатын тарда сылдь-
аллар, уотун лиинийэтин саңар-
дан биэриэхтээхтэр. Хотонноро 
иккиэн уотунан ититиллэн турбут 
буоллахтарына, аныгы үйэ тэтими-
нэн газгольдер оһох систиэмэтин 
тарда сылдьаллар. Инники сыллар-
га уотунан ититиигэ улахан орос-
куоттаахтык олорбуттар, холобур, 
кыһыҥҥы тымныы ыйдарга 100-
тэн тахсалыы тыһыынчаны төлүү 
сылдьыбыттар.

Хаһаайыстыба төбөнөн уопсайа 

300-тэн тахса хороҕор муостааҕыт-
тан 120-тэ ыанар ынах. Быйылгы 
төрүөх көрдөрүүтэ 80%-тан тахсы-
быт. Ньирэйдэр туруктара этэңңэ, 
миэстэтигэр ардахтан, тыалтан 
хаххалыыр анал сир тутан туруо-
раллар.

Хаһаайыстыба окко да тэтимэ 
үчүгэй, сеновалларыгар 200-тэн 
тахса рулону  тиэммиттэр. Окко 
сыллааҕы былааннара 350 туонна, 
билиҥҥи туругунан 200-чэ туонна 
оттоммуттар.

Дьокуускай куораттан уонна 
Нам улууһуттан быстах болдьох-
хо сүөһү көрөөччүнэн кэлбит дьиэ 
кэргэттэр үлэлииргэ бары усулуобу-
йа баарын, хамнас кэмигэр кэлэрин 
бэлиэтээн туран, салгыы үлэлии 
хаалар баҕалаахтарын кэпсииллэр.

Лена ПЕТРОВА.

Киһи үчүгэйгэ түргэнник 
үөрэнэр айылгылаах. Ол 
сиэринэн, олорор-үлэлиир 
бөһүөлэккэр сууллаары 
турбут мас оскуола оннугар 
таас дыбарыас тутуллубутун 
эбэтэр ооҕуй оҕус батыллар 
уулуссата аспаалламмытын 
умна охсон, өрүү баарын 
курдук саныыгын. Хата, 
туораттан туох барыта 
ырылхайдык көстөрүнүү, 
ыалдьыттарбыт Саха сирин 
тутуу былаһааккатыгар 
холуулларын үгүстүк истэбит. 
Онуоха сайдыы өттүгэр 
уларыйыы куораттарга, 
улуустар кииннэригэр эрэ 
буолбакка, ханнык баҕарар 
уһук нэһилиэккэ тиийэ 
тэнийбитин мэлдьэһиэххэ 
сатаммат.

Ону маннык чахчыларынан 
чиҥэтэн биэрэбит: кэлиҥҥи 
биэс сыл иһигэр 274 социаль-
най суолталаах эбийиэк тутул-
лан киирдэ. Мантан оскуолата – 
48 (10 241 миэстэлээх), уһуйаана 
– 72 (8 685 оҕо сылдьар), балыы-
һата уонна амбулаторията – 66, 
култуура-сынньалаҥ дьиэтэ – 
45, успуорт уонна физкултуура 
эбийиэгэ – 34 (о.и. 10 – успуорт 
саалата, 13 – элбэх хайысхалаах 
комплекс, 3 – стадион, 4 – ип-
подром). Тэтим өссө күүһүрэр: 
сыччах быйыл 20 оскуоланы, 5 
уһуйааны, 14 култуура дьиэтин, 
24 балыыһаны, амбулаторияны, 
барыта 72 социальнай эбийиэги 
тутуу түмүктэниэҕэ.

Ньурба улууһугар 2019 сылга 
Дьиикимдэҕэ уонна Күндээдэҕэ 
50-нуу миэстэлэх оҕо уһуйаан-
нара, Антоновкаҕа спортивнай 
саала тутуллан үлэҕэ киирбит-
тэрэ. 

2020 сылга Ньурбаҕа 280 
миэстэлээх оҕо уһуйаана.

2021 сылга Хорулаҕа 60 миэс-
тэлээх алын сүһүөх кылаас 
оскуолата, амбулатория, хас 
даҕаны тэрилтэ киирэр баара-
ҕай киинэ үлэҕэ киирбиттэрэ.

Ааспыт 2022 сылга Чапда-
ҕа 100/50 миэстэлээх оҕо уһу-
йаана, оскуола, Күндээдэҕэ 176 
миэстэлээх оскуола, Хатыыга, 
быйыл Күндээдэҕэ фельдшер-
акушер пууна уонна Ньурбалар 
бары киэн туттар 250 миэстэ-

лээх драматическай тыйаатыр-
быт үлэлээн саҕалаабыттара.

Тутуу биһиги улууспутугар 
манан эрэ тохтообот, дьэ саҕа-
ланан тэтимин ылан эрэр.

Ити кэм устатыгар өрөс-
пүүбүлүкэ үрдүнэн 2,8 мөл. кв. 
м иэннээх олорор дьиэ тутулун-
на. 25 тыһ. тахса олохтооҕо эргэ, 
хаарбах дьиэттэн саҥаҕа көстө. 
Ону таһынан чэпчэтиинэн ту-
һанар араҥаҕа киирсэр 5,5 тыһ. 
киһи (дьиэ кэргэн) олорор усу-
луобуйатын тупсарда. Быйыл 
650 тыһ. кв. м иэннээх олорор 
дьиэ тутуллуо, 5,2 тыһ. киһи 
хаарбах дьиэттэн көһүө, 600 
ыал олорор усулуобуйатын туп-
сарыа, 2 тыһ. тахса дьиэ гаас 
уонна 1 тыһ. дьиэ кииннэммит 
ититии ситимнэригэр холбо-
нуохтара.

Ньурба улууһугар быйыл 4 
элбэх квартиралаах дьиэ үлэҕэ 
киириэҕэ, эбии икки дьиэ ту-
тулла турар. Хаарбах дьиэттэн 
көһөрүү бырагыраамата 2025 

сылга силигин ситиэхтээх.
Нэһилиэнньэтин ахсааны-

гар таһаардахха, дойду үрдүнэн 
маннык сөҕүмэр кээмэйдээх 
тутуу ханна даҕаны суох. Ол 
даҕаны иһин, Саха сирэ ааспыт 
сыл түмүгүнэн Подмосковье, Та-
тарстан, Красноярскай кыраай 
уонна Нижегород уобалаһын 
курдук улахан эрэгийиэннэри 
кытта биэс бастыҥ иһигэр аат-
танна.

Федеральнай киинниин 
ыкса үлэлэһии түмүгэр Саха 
сирин олохтоохторо Уһук 
Илиҥҥэ көрүллэр чэпчэтиинэн 
туһанан, дойду киин куоратта-
рыгар субсидиялаах тарыыбы-
нан көтөр кыахтаннылар, оттон 
өрөспүүбүлүкэ иһигэр эмиэ 
хотугу улуустарга анаан саҥа 
бырагыраама көдьүүстээхтик 
үлэлиир. Авиатордар, сэбиэскэй 
саҕанааҕы курдук, сөмөлүөттэр 
мэлдьи толору дьонноох көтөр 
буолбуттарын бэлиэтииллэрэ 
ону бигэргэтэр. 

Суол-иис тубустаҕына, ыраах 
– чугаһыыр, ыарахан – чэпчиир. 
Аҕыйах сыллааҕыга диэри, бэл, 
киинтэн чугас сытар улуустар-
га, нэһилиэктэргэ массыына-
нан айанныыр олус эрэйдээх 
буолара: паромҥа анньыһыы-
үтүрүһүү, онтон салгыы курааҥ-
ҥа бурҕаҥнас буорга, ардахха 
бадарааҥҥа кубулуйар алдьам-
мыт кутуу буор-кумах суолунан 
уһун-синньигэс айан инчэҕэй 
эттээҕи чахчы илиһиннэрэрэ.

Ньурба улууһугар пилотнай 
бырайыак быһыытынан респуб-
ликаҕа бастакынан нэһилиэк-
тэр суолларын аспааллааһын 
үлэтэ ыытыллар. Кэнники икки 
сылга Чаппандаҕа, Антоновка-
ҕа, Сүлэҕэ киин суоллара оҥоһу-
луннулар, быйыл Ньурбачааҥ-
ҥа уонна Антоновкаҕа Теленков 
аатынан уулусса аспаалланыах-
тара. Ньурба куорат иһигэр 4 
тымыр уулусса оҥоһуллубута, 
быйыл эмиэ 4 уулуссаҕа үрдэ-
тии, аспааллааһыҥҥа бэлэм-

нээһин үлэтэ бараары турар. 
Саамай кыһалҕалаах Маалыкай 
түбэтин суолугар быйыл Суол 
уонна транспорт министиэрис-
тибэтиттэн 19 мөл.солк көрүл-
лэн үлэ салҕаныаҕа. 

Кэлиҥҥи биэс сылга өрүһү, 
үрэҕи туоруур 2,7 тыһ. п.м. уһун-
наах 48 бетон-тимир күргэ ту-
туллан, дьон-сэргэ абыран-
на. “Өлүөнэ” айан суолугар 
тилэри аспаал хаттыгас тэл-
гэннэ. “Халыма” айан суолун ас-
пааллааһын Чурапчыга тиийдэ. 
“Бүлүү” тыраассаны ирдэбилгэ 
сөп түбэһиннэрэр хайысхалаах 
үлэ ыытыллар.  “Дьокуускай – 
Нам” массыына суола тупса-
рыллар. Ыйыллар болдьоххо 
1,8 тыһ. килэмиэтиртэн тахса 
уһуннаах суол саҥалыы оҥоһу-
лунна: итинтэн 871 килэмиэ-
тирэ – федеральнай таһымнаах 
айан суола, 673 килэмиэтирэ 
өрөспүүбүлүкэ итиэннэ 352-тэ 
олохтоох суолталаахтар.

Марха өрүһү туоруур күргэ 
2019 сыллаахха оҥоһуллан 
айан-сырыы дьоно абыранан 
күн бүгүнүгэр диэри махтал-
лаахтар.

Аныгы үйэ аргыһа – түргэн 
тэтимнээх интэриниэт. Кэлиҥ-
ҥи биэс сыл иһигэр сибээс оп-
ти ческай утахтаах ситими-
гэр 246 нэһилиэнньэлээх пуун 
холбонно, 9 тыһ. килэмиэтир 
уһуннаах ситим тардылын-
на. Ол түмүгэр эрдэ ыытыллы-
быт үлэлиин холбоон, 13 600 
км уһуннаах утах тардыллан, 
378 нэһилиэнньэлээх пууҥҥа 
(өрөспүүбүлүкэ нэһилиэннь-
этин 91,9 бырыһыана) аныгы 
кэм сибээһэ олохтонно. Ханна 
суол уонна сибээс баар сиригэр 
сайдыы тэнийэр, дьон олохсу-
йар.

Ньурба улууһугар 2019-2020 
сс. тилэри оптическай утах 
ситимэ тардыллан билигин 
ханнык баҕарар нэһилиэнньэ-
лээх пууҥҥа дьон харгыһа суох 
Интернет ситиминэн туһанар.

Дьиҥэр, биэс сыл – эрэги-
йиэн кээмэйигэр олус кылгас 
кэм. Ол гынан баран, сатабыл-
лаахтык салайар-тэрийэр буол-
лахха, дьон-сэргэ олоҕо-дьаһа-
ҕа чэпчиирин, өрөспүүбүлүкэ, 
улуус сайдарын туһугар элбэҕи 
оҥоруохха сөбүн билиһиннэр-
бит чахчыларбыт, сыыппара-
ларбыт кэрэһилииллэр. 

 ֖ Улуус сайдыыта

Тутуу баар – сайдыы бигэ тирэҕэ

 e 2019 сыллаахха Антоновкаҕа спортивнай саала тутуллан үлэҕэ киирбитэ.

Геннадий АНТОНОВ.

(Салгыыта. Иннин
хаһыат 1 стр. аах).

Кузаков уул. 82 кыбартыы-
ралаах дьиэни Дьокуускайдааҕы 
“Саха Билд” ХЭТ бу сааскыттан 
саҕалаан тута сылдьар. Үлэни-
хамнаһы Ньурба Убайааныт-
тан төрүттээх прораб Станис-
лав Павлов иилээн-саҕалаан 
сүрүннүүр. 

“Мин 2006 сылтан Дьоку-
ускайга олохсуйан олоробун, 
- диэн кэпсиир кини. – Тэ-
рилтэбит өрөспүүбүлүкэ бары 
улуустарынан үлэлиир. Элбэх 
эбийиэги туппуппут. Былыры-

ын мин Нерюнгри улууһугар 
Иенгра бөһүөлэккэ 3 дьиэ ту-
туутугар үлэлээбитим. Быйыл 
үлэҕэ киллэрэллэр. Тэрилтэбит 
быйыл Ньурбаҕа киирэригэр 
миигин дойдуҥ диэн ыыппыт-
тарыгар кэллим. 

Аан бастаан манна 12 “мо-
нолитчик” үлэлээбитэ. 2-3 нэ-
диэлэ анараа өттүгэр дьиэ эр-
кинин тутан таһаарааччылар 
– 12 таджик кэллилэр. Баста-
кы этээһин бүтэрдилэр, по-
лублок эрэ хаалла, хостору-
нан үлэлииллэрин курдук. 
Быйыл монолитын, кладка-
тын түмүктээн дьиэ көҥдөйүн 
бүтэрэбит. Сарайбыт маты-
рыйаала кэллэ, онон аны-

гыскы нэдиэлэҕэ сарайын 
саҕалыахпыт. Барыта 18 киһи 
үлэлии сылдьар. Бетоҥҥа 
үлэлээбит 12 узбектан аҥардара 
барда, номнуо бүтэрэн эрэллэр. 
Эркинин таһаарыыга 12 таджик 
үлэлиир. Олохтоохтор бетоно-
мешалканан бетону аҕалан би-
эрэллэр, итиэннэ 2 олохтоох 
киһи - крановщик уонна погруз-
чиктар суоппардара. Быйыл 
үксэ бетон уонна кладка эрэ 
үлэтэ, эһиил элбэх үлэ тахсыаҕа. 
Онно, биллэн турар, олохтоох 
дьону эмиэ үлэлэтэргэ былаан-
ныыбыт. Бу дьиэни 2024 с. 4-с 
кыбаарталыгар бүтэрэн үлэҕэ 
киллэриэхтээхпит”. 

Өрөспүүбүлүкэ салалтата, 

чуолаан СӨ Ил Дархана Айсен 
Николаев дойду салалтатын 
кытта күүскэ үлэлэһэн, Ньур-
бабыт улууһугар “Саахалланар 
туруктаах дьиэлэртэн көһөрүү” 
тосхолунан киэҥ далааһыннаах 
үлэ бара турар. Бу бырагыра-

ама иккис түһүмэҕэ 2025 с. 
диэри түмүктэнэр. Ити чэрчи-
тинэн өссө хас даҕаны даҕаны 
дьиэ тутуллара былааннанар, 
ол тиһигэр “Региональнай 
сайдыы” ХЭТ быйылгыттан 2 
дьиэ тутуутун саҕаланыаҕа.

 ֖ Бырагыраама олоххо киирэр

«Хаарбах дьиэттэн көһөрүү” 
тосхолунан дьиэ тутуллар

 e 82 кыбартыыралаах «Саха Билд» ХЭТ дьиэтэ.

Лена ПЕТРОВА.

Ньурбабыт улууһа талаан-
наах ыччатынан киэн туттар. 
Толкуйдаан көрдөххө, араас 
эйгэҕэ барытыгар бэйэлэрин 
миэстэлэрин булбут, сити-
һиилээх дьоммут Саха сири-
гэр эрэ буолбакка, аан дойду 
үрдүнэн бытанан, тарҕанан 
олороллор.

Мин бүгүн эһиэхэ Ньур-
баттан төрүттээх Бысыка-
товтар дьиэ кэргэттэрин би-
лиһиннэрэбин. Илиилэригэр 
талааннаах эдэр дьон би-
лиҥҥи үйэ долгунугар уйда-
ран бэйэ дьыалатын тэринэн, 
Саха сиригэр бэйэлэрин үлэ-
лиир эйгэлэригэр бастыҥнар 
кэккэлэригэр сылдьар 3 оҕо-
лоох дьиэ кэргэн.

Галина Бысыкатова - 
юрист, үөрэҕин бүтэрээт 
бастаан идэтинэн үлэлии 
сылдьыбыта. Үгүс кэрэ аҥар 
талаана оҕотун көрөн олорор 
кэмигэр арыллар, ол мөк-
күөрэ суох. Галина эмиэ ки-
нилэр кэккэлэриттэн. Иккис 
оҕотун көрөн олорор кэми-
гэр торт оҥорон боруоба-
лаан, бастаан чугас дьонугар, 
онтон доҕотторугар сакааска 
оҥорон, салгыы улам умсу-
гуйан, идэ гынан, күн бүгүн 
Саха сирин биир бастыҥ кон-
дитерыгар тиийэ сайынна.  …… - 2016 сыллаахха баста-
кы тортпун оҥорбутум. Ити сыл 
бэйэбит туспа дьиэҕэ көспүппүт, 
оҕом аҕыйах ыйдаах этэ. Ол 
эрэн киһи баҕалаах буоллаҕына 
тугу барытын оҥорор кыахтаах 
эбит диэн өйдөөбүтүм. Биллэн 
турар, миэхэ кэргэним уонна 
ийэм саамай тутаах дьонум. 
Чугас өйүүр дьонуҥ эйиэхэ 
көхсүгэр көстүбэт кынаттарыҥ 
кэриэтэ буолаллар.  …… - Торт астыырыҥ 

эйиэхэ үлэ курдук дуу 
эбэтэр айар үлэ кэриэ-
тэ буолар?  …… - Бастаан үлэ курдук 

ылынар этим. Төһөнөн элбэҕи 
оҥоробун, соччонон элбэх 
харчы киирэр диэн толкуй-
дуурум. Түүннэри утуйбак-
ка даҕаны ахсааны ситиһэ 
сатаан астыыр этим. Биллэн 
турар, ол доруобуйаҕа даҕаны, 
киһи уйулҕатыгар даҕаны 
улахан охсуулаах буоларын 
сыыйа өйдөөн барбытым. Би-
лигин сөбүлүүр дьарыгым, 
айар үлэм курдук ылынабын. 
Түгэн көһүннэр эрэ атын ре-
гионнарга биллиилээх конди-
тердар маастар-кылаастары-
гар сылдьабын. Хаһан даҕаны 
олорон хаалбаппын, идэбэр 
саҥаттан саҥаны киллэрэргэ 
дьулуһабын.  …… - Кэнники үбүлүөйдэргэ, 

сыбаайбаларга, биир-
диилээн сакааска ордук 
болҕомтоҕун уурар бу-
олбут курдук көрөбүн.  …… - Оннук. Билигин торт 

астаан биирдиилээн атыыга 
таһаарар кыргыттар элбэх-
тэр. Маҕаһыыннарга даҕаны 
талбытыҥ баар. Элбэх торт 
астаан атыылыыр да эрдэхпи-
нэ сакааһым баар буолааччы, ол 
эрэн билигин өр кыһаллан, са-
наабын, айар дьоҕурбун ууран 
туран оҥорорбун быдан ор-

дорор эбиппин диэн түмүккэ 
кэлбитим. Бэйэм даҕаны дьон 
үөрүүлээх түгэнин сорҕото буо-
ларбыттан, кинилэр үөрүүлэрин 
үксэтэргэ кыттыгастаахпыттан 
санаам көтөҕүллэр эбит. Уонна 
оҕолорго дьэрэкээн тортары 
оҥорорбун сөбүлүүбүн.  …… - Киһи саҕа улахан тор-

тары оҥороҕун, ити 
барыта сиэниллэр дуо?  …… -  Уоттаах-күөстээх, 

хас даҕаны этээстээх тортар 
фальш-ярустардаах буолаллар. 
Дьон эмоциятын таһаарарга 
диэн анаан оҥоһуллаллар. Ити 
аан дойдуга тарҕаммыт прак-
тика буолар. Холобура, сыба-
айбаларга саамай бүтэһигэр 
тортарын үтэн киллэрэл-
лэр. Дьон болҕомтото барыта 
онно хатанар, этэргэ диэри 
саамай минньигэһэ десерт-
кэ. Киһи эмоциятыттан, сана-
ата, сүргэтэ көтөҕүллэриттэн 
бырааһынньык эйгэтэ улахан 
тутулуктаах.   …… - Барытын хайдах 

сүгэн-көтөҕөн тириэр-

дэҕит?  …… - Саамай долгутуулааҕа 
биһиэхэ ол буолар. Мин кэр-
гэммэр улахан махталлаах-
пын. Торт астааһына биһиэхэ 
дьиэ кэргэммит дьыала-
та буолар. Аҥардас бэйэм эрэ 
өҥөм буолбатах. Кэргэним Иван 
мындыр толкуйа элбэх ыксал-
лаах быһыыттан-майгыттан 
быыһаан турардаах. Соҕотох 
киһи уонунан киилэлээх торду 
хомуйбат даҕаны, ювелир-
най үлэ буолар. Аны сайыҥҥы 
өттүгэр кремин уулларбак-
ка, форматын сүтэрбэккэ хас 
эмэ км тэйиччи турар саалаҕа 
ойуур суолунан тириэрдэр 
эмиэ туспа сатабыл диэххэ 
сөп. Торду оҥорон бүтэрэн, 
массыынаҕа тийиэхпититтэн 
дьэ бырааһынньык буруйда-
ахтара бастакы куһуоктарын 
быһыахтарыгар диэри тыым-
макка даҕаны сылдьабыт. Онтон 
дьэ “һуу” диибит.   …… - Табыллыбатах торт 

диэн баара дуу?  …… - Биирдэ Гарри Поттер 

тиэмэтигэр сакаастаабытта-
ра. Былаан быһыытынан торт 
кичэллээхтик оҥоһуллубут 
буолуо суохтаах. Мин биир киһи 
быһыытынан майгым, уратым 
диэн барыта орун-оннугар буо-
ларын сөбүлүүбүн, миллиметр 
даҕаны сыыһа харахпын аалар. 
Онон ити да сырыыга аһара 
кичэйэн оҥоһуллубутун иһин 
төрөөбүт күннээх оҕо хомой-
бут этэ. Биллэн турар, мин эмиэ 
оҕо санаатын таппатахпыт-
тан санаам түспүтэ, билигин 
даҕаны бу саныы олордоҕум. 
Хата, бу соторутааҕыта ол 
дьонум сыбаайбаҕа торт сакаа-
стаабыттара. Онно көхсүбүттэн 
сүгэһэр түһэрбит курдук буол-
бутум.   …… - Оҕо эрдэххиттэн асты-

ыгын дуо?  …… - Суох. Бу кэнники, эп-
питим курдук, 2016 сыл-
лаахтан саҥа бастакыбын 
саҕалаабытым. Ньурбаттан сыл-
дьар билэр дьонум сөҕөллөр, 
хайдах торт астыыр буолан 
хааллыҥ, отой атын эйгэ киһитэ 
буоларыҥ диэн.  …… - Билигин туох ыара-

хаттары көрсөҕүтүй, 
с и н  б и и р  х а н н ы к 
баҕарар эйгэҕэ буола-
рын курдук кыаллар, 
кыаллыбат боппуруо-
стар бааллара буолуо?  …… - Биһиэхэ сыанабыт 

наһаа үрдүк, бородуукта сыа-
ната күн-түүн улаата турар. Ол 
иһин кондитерскай оҥоһукка 
сыана эмиэ эбиллэр. Дьиҥинэ, 
биллэ чэпчэки буолуон сөп этэ. 
Атын куораттан сакаастыыр 
буоллахха эрдэттэн өрүс хаай-
ыытын барытын учуоттуохха 
наада. Атырдьах, балаҕан ый-
дарыгар сыбаайбалар кэмнэри-
гэр сакалааттарбын, торт угар 
хоптолорбун саас эрдэ сакаа-
стыыбыт. Шоу-торт оҥорорго 
матырыйааллара Дьокуускай-
га эмиэ суох буолаллар, ол иһин 
кэргэним тугу эмит толкуйдаан, 
уот холбоон, остуол оҥоро охсон 
усулуобуйаттан тахсабыт.  …… - Бириэмэҕин хайдах 

аттараҕын?  …… - Билигин тохтоло суох 
сакаастар киирэ тураллар. Дьон 
сыл аҥара инниттэн сакаасты-
ыр. Сакаас үксэ өрөбүллэргэ 
түбэһэр. Ол иһин үлэ күннэрин 

дьиэ кэргэммин кытары 
атаара сатыыбын. Холобура, 
бээтинсэҕэ сакаас туттарар бу-
оллахпына бэнидиэнньиктэн 
саҕалаан буорту буолбат киэр-
гэтиитин оҥорон саҕалыыбын. 
Сэрэдэ, чэппиэр начыыҥкатын 
оҥоробун, атынын туттарар 
күммэр.

Кэргэним хааччыйыы, ти-
риэрдии, техническэй өттүнэн 
барытынан дьарыктанар. Мин 
аҥардас торт оҥорооһунугар 
төбөм ыалдьар буолан үлэбин 
чэпчэтэр. 3 сыл анараа өттүгэр 
кэргэним Иван торт астыырбар 
анаан тиэргэммитигэр туспа 
дьоҕус дьиэ тутан биэрбитэ. 
Манна дьэ маастар-кылаастары 
ыытан саҕалаабытым.  …… - Ньурбаҕа элбэх үлэҥ 

сүгүрүйээччилэрэ ба-
алларын билэбин. Ма-
астар-кылаас ыыта 
төрөөбүт дойдугар 
кэлэр былааннааххын 
дуо?  …… -  Бү т э һ и г и н  и к к и 

сыл ынараа өттүгэр дьом-
м у т у г а р  С а ҥ а  д ь ы л 
бырааһынньыктарыгар кэлэ 
сылдьыбыппыт. Тэрийэр киһи 
баара буоллар кэлэн бөҕө 
буоллаҕа дии.   …… - Торт астааһынын 

таһынан кэнники өссө 
дьон-сэргэ сынньана-
рыгар анаан дьиэ тут-
тубуккутун истибитим.  …… - Былырыын үлэҕэ кил-

лэрбиппит, Скай-хаус диэн 
сүрэхтээбиппит. Бу барнха-
ус истииллээх дьиэни кэргэ-
ним барытын бэйэтэ туппута. 
Соторутааҕыта “Саха” НКИХ 
биэриитигэр анаан кэлэн устан 
барбыттара. Киһи биир эрэ 
дьыаланан муҥурдаммакка, 
санааҥ кыайарын барытын 
оҥоруохха, олоххо киллэри-
эххэ сөп. Тоҕо дьон сатыырын 
биһиги сатыа суохтаахпы-
тый? Иҥнэн-толлон турбакка, 
санааҥ кыайар буоллаҕына, 
кыах баар буоллаҕына бары-
тын олоххо киллэрэн иһиэххэ 
наада дии саныыбын. Кэнни-
ки “таах сибиэ ону гыммак-
ка” диэн кэмсинэ сылдьыбат 
курдук. Табылыннаҕына олус 
үчүгэй, табыллыбатаҕына, 
оттон, кыах баарынан боруоба-
лаан көрдөхпүт дии. 

 ֖ Дьоҕус биисинэс

Торт – дьон болҕомтотун 
тардарга анаан оҥоһуллар

 e Кэргэннии Галина уонна Иван Бысыкатовтар сакааска торт 
арааһын оҥороллор.

 e Бысыкатовтар былырыын тутан үлэҕэ киллэрбит «Скай-хаус» 
сынньалаҥ дьиэлэрэ.

 e Несмотря на почтенный возраст  — 94 года, Ульяна Щапова не сидит без дела. /ФОТО Л. ДОРОФЕЕВОЙ.

Идти по жизни, не падая духом
О тех, кто рядом. Независимо от того, как складывалась жизнь,    
Ульяна Матвеевна Щапова с настроением встречает каждый день. 
Лариса ДОРОФЕЕВА.

Детство, опаленное 
войной

Дети войны – это особое поко-
ление, чье беззаботное счастливое 
детство поглотила война. Хотя их 
судьбы не схожи, объединяет  одно: 
невосполнимая потеря детства. Не в 
срок и неожиданно повзрослевшие 
в годы войны, они заменили ушед-
ших на фронт своих дедов, отцов  и 
братьев, вставали ни свет, ни заря 
и шли работать на поля, на фермы, 
встали за станки, в тылу противо-
стояли войне и наш народ победил 
в том далеком 1945 году. Их подвиг 
навсегда останется в памяти благо-
дарных потомков.

Повезло, что наше поколение се-
годня имеет возможность прикос-
нуться к истории, слушая рассказы,  
воспоминания живых свидетелей 
того времени. Они живут рядом с 
нами и могут рассказать из первых 
уст об этих годах, которую они пере-
жили наравне со взрослыми. Для 
того, чтобы никогда не повторились 
страшные дни войны, чтобы  осоз-
нать и прочувствовать ту боль, кото-
рую испытали дети войны. 

Потому эти рассказы интересны 
и очень ценны. И не удивительно, 
что до сих пор не стерлась с  памяти 
одна из наиболее горьких страниц 
жизни у моей собеседницы Щапо-
вой Ульяны Матвеевны, которой 
нынче 94 года.  Но память у нее хо-
рошая, ни на что не жалуется, сетует 
только на то, что после операции на 
глаза теперь постоянно носит кепку 
с большим козырьком - глаза боятся 
солнечного света. 

Ульяна Матвеевна как-то сразу 
расположила к себе,  встретила 
меня как свою давнюю знакомую. Я 
шла к ней на встречу совсем по дру-
гому поводу, как к одной из житель-
ниц Нюрбы, чья судьба связана с 
Амакинской экспедицией. Наш раз-
говор о геологах, о тех годах, когда 
в Нюрбе базировалась знамени-
тая Амакинская геологоразведоч-
ная экспедиция, плавно перешел к 
воспоминаниям военных и после-
военных лет. Не ушли из памяти 
Ульяны Матвеевны картины тех лет, 
та горечь, что оставила война, не 
дает забыть и по сей день.

Ульяна Щапова родом из Качуг-
ского района Иркутской области, из 
маленькой деревушки Щапово, что 
в 60 км ниже реки Лена.  На начало 
войны ей было 12 лет.  А теперь 
предлагаю послушать ее рассказ:

- Мужчин забрали на фронт, 
остались старики да дети. Я с дру-
гими детьми работала на зерното-
ке. Сортировали, мололи зерно, за-
полняли ими мешки, сами же эти 
мешки таскали. Вечером машина 
забирала их. Хорошее зерно остав-
ляли на посев, мелочь делили 
между работниками. За работу 
колхоз выдавал нам отрубями, если 
пшеница и рожь, то нормальные 
отруби, а если это ячмень и овес, 
то одна шелуха. За каждый трудо-
день полагалось по 300 грамм на 
человека. 

Жили мы в деревне очень бедно. 
Мне не пришлось учиться в школе. 
Нас в семье было пятеро, старших 
братьев, даже старшую сестру за-
брали в армию. Отец вернулся с 

войны на костылях. Потом умер от 
аппендицита, не успели довезти до 
центра, где была больница. 

Голодно очень было в то время, 
продуктов не хватало. Весной, как 
появлялись проталинки, по колено 
в грязи ходили и выкапывали мо-
роженую картошку, жарили, клали 
в суп, делали лепешки. Летом вы-
живали за счет трав, ягод и грибов. 
Первую траву, лебеду, кушали, из 
ее семян делали, как у нас называ-
ют, глохай. 

Втихаря собирали по полям ко-
лосья, если попадешься, то могли 
и посадить.  Перетирали колоски и 
делали затируху, как вода закипит, 
заваривали ее, это и есть затируха, 
то есть крестьянский суп. Также 
колосья сушили. Сажали турнепс, 
репу, свеклу и морковь, заготавли-
вали ее, солили, семена получали 
сами из выращенных овощей. Если 
кто держал скотину, то обязатель-
но сдавали государству молоко или 
масло, мясо, яйца тоже. А самим 
дома кушать нечего было. 

Вот так и жили, голодно и хо-
лодно, хорошей одежды и обуви не 
было, носили лапти, очень берегли 
ее. Дядя сделал мне деревянный 
гребень, я расчесывала собак, когда 
они начинали линять, собирала эту 
шерсть, вязала носки, рукавицы.

Здесь моя вторая 
родина

Молоденькой девушкой в 1953 
году судьба забросила Ульяну в 
Нюрбу. Сюда она приехала как ня-
нечка детей  семьи геологов Веры 
Васильевны и Владимира Дми-
триевича Скульских. И вот уже без 
малого почти 70 лет живет здесь, 
Нюрбу считает своей второй роди-
ной. Здесь она вышла замуж, роди-
лись и выросли ее дети, теперь под-
растает новое поколение. 

- Здесь все родное, куда я поеду, 
- говорит она. - Главное мы на своей 
земле, рядом река Вилюй, приро-

да какая красивая, не смогу жить я 
нигде, кроме Нюрбы. 

А начиналось все с того, что 
Ульяна надорвалась в войну,  таская 
мешки с зерном и колхоз дал ей на-
правление в Иркутск на обследова-
ние. Там-то через знакомую Ульяна 
познакомилась с инженером-гео-
логом Верой Васильевной Скуль-
ской. В семье подрастало 2 малень-
ких детей, которых оставлять не на 
кого было, когда они уезжали в ко-
мандировку. Вот так Ульяна согла-
силась стать нянечкой для детей 
Скульских. Они прописали ее у себя. 

- Весной 1953 года вместе с 
семьей Скульских я приехала в 
Нюрбу, Амакинская экспедиция 
стала базироваться в Нюрбе. Так 
и связала свою судьбу с Нюрбой, 
- вспоминает Ульяна Матвеевна. - 
Здесь в Нюрбе дочь Скульских Люда 
пошла в школу, я присматривала за 
младшим Володей. Скульские детей, 
дом оставляли на меня и уезжали 
на несколько месяцев по партиям 
в поле. Сама колола дрова, топила 
печь, все было на мне.

По приезду в Нюрбу сначала  
жили на квартире у Веры Мироно-
вой, она познакомила меня с мест-
ными, жители очень приветли-
вые, чуткие были. Менялись друг с 
другом, то на керосин, спички или 
продукты. Стала сажать капусту, 
солила, тушила. По-крестьянски 
лапшу делала.  Все навыки, полу-
ченные в детстве, пригодились. 
Скульские получили квартиру, в 
финском домике было 2 комнаты, в 
одной жили Скульские и я, в другой 
- еще одна семья геологов. И я стала 
готовить на 2 семьи. 

Вот так помогала геологам Ама-
кинки Скульским растить детей до 
их окончания начальной школы, 
вела хозяйство. Они считали меня 
своей, доверяли. Очень благодарна 
им по сей день.

- А как познакомились со своим 
мужем?

Не чуралась никакой работы. 
Детей надо было поднимать, их у 
нас четверо было. Работала ночной 
няней в детском саду, уборщицей в 
Убаянской школе, в порту, в котель-
ной истопником, в складах МТС 
грузчиком. Всегда на 2 работах. Вы-
бирала такую работу, чтобы днем с 
детьми быть подольше. С порта на 
пенсию вышла. Дом на Калинина 1 
продали и переехали сюда, в Ама-
кинку, где сейчас и живу со стар-
шей дочкой. Средняя дочь врач на 
пенсии в Томске. Внуков, правнуков 
много, проживают в Нюрбе и Якут-
ске. В праздники все собираемся 
одной большой семьей. 

Ульяна Матвеевна, с детства при-
ученная к труду, даже в столь по-
чтенном возрасте, 94 года - это не 
просто цифры, мудрый, достой-
ный внимания возраст, не привык-
ла сидеть без дела, всегда в движе-
нии. Любит покопаться в земле. Не 
спеша, в одной руке тросточка, в 
другой палка, идет она показать мне 
свой огород. 

Участок у двухквартирного дома 
небольшой, буквально каждый 
клочок земли засеян. Кусты смо-
родины нашли свое место даже у 
гаража. У крылечка примостились 
рябина и жимолость. На огороде 
растут огурцы и помидоры, кар-
тошка, кабачки, чеснок, свекла, 
морковь, укроп и мята. Уже отцве-
ли сарданы. А дома радуют глаз 
глоксинии. Забот хватает у Ульяны 
Матвеевны. 

«Нынче стало трудно ходить, - го-
ворит она. - Дочка запрещает огоро-
дом заниматься, а я без дела никак, 
ухаживаю за своими растениями. 
Соседка Шура Пономарева помогает 
поливать огород, а одноклассница 
дочери Любы Лариса Сербина моя 
опора, всегда поддерживает, когда 
дочек нет. И в Убаяне, и здесь живем 
рядышком». 

Жизнь у каждого имеет свой соб-
ственный сценарий, непохожий на 
других. И часто вознаграждает за 
усилия, которые пришлось прило-
жить, чтобы жить достойно. Ульяна 
Матвеевна благодарна геологам Ама-
кинки, которые заметили ее, прию-
тили, привезли в Нюрбу. «Скольким 
местным помогла Амакинка в выборе 
профессии, не сосчитать. Тогдашние 
дети выросли в атмосфере дружбы 
и взаимовыручки. Теперь времена 
другие, отношение людей друг к другу 
изменилось, - говорит она. - Молодым 
нужно учиться, любить свою землю, 
работать на ней. Жизнь всегда дает 
нам выбор, надо не поддаваться со-
мнениям, а воспользоваться им».

Хотя жизнь заставила ее упорно 
трудиться, Ульяна Матвеевна никогда 
не унывала, с прекрасным настроени-
ем встречает каждый день. Преодоле-
ние трудностей закалили ее волю и 
характер, укрепили веру в собствен-
ные силы.  

Главные события большой 
жизни Ульяны Щаповой остались 
позади, но каждодневные малень-
кие победы окрыляют ее и она идет 
по жизни, не падая духом. Пусть ее 
всегда окружают любимая семья, от-
зывчивые соседи и верные друзья.

Нынче 70 лет, как в Нюрбу приеха-
ла Амакинская экспедиция. Если у вас 
есть что рассказать, то ждем вас в 
редакции.

- Вышла замуж за местного якута 
Николая Васильевича Иванова. В то 
время он  приехал из армии, прихо-
дил к детям Мироновых. Начал уха-
живать. Очень хорошо говорил по-
русски. Был сиротой, жил у своего 
дяди. 

В первое время, как мы сошлись, 
снег валит, а мы живем в палатке. 
Решили уехать в Усть-Кут к дяде 
мужа, там родилась старшая дочка 
Люба. Потом поехали в Ангарск к 
моим сестре и брату. Нас не про-
писали, а без прописки работу не 
найти. Пришлось в деревню, на 
мою малую родину переселиться. 
Зиму прожили и обратно в Нюрбу 
приехали. 

Помогать нам некому, у каждо-
го своя семья, свои заботы. Решили  
смолу гнать, дали за это денег, при-
обрели участок в Убаяне. Стали 
строить дом, но денег горе-стро-
ители, которых наняли, пропили, 
дом был без окон, дверей и пола. 
Нам надо где-то жить, муж 3-4 по-
ловицы застелил, окна пленкой от-
тянул, дверь фанерой. Притащил 
большой ящик, перевернули и он 
стал столом. А стулья - это чурки. 
Вот так и начали жить. 

Участок не огорожен. С одной 
стороны - детдом, с другой стороны 
кусты росли. Решили облагородить 
его. Муж работал в порту, потом в 
ПМК-612 экспедитором, постоянно 
был на выезде. Сама большим то-
пором выкорчевывала пни. Делала 
все как привыкла у себя в деревне. 
Муж зимой собирал балбахи, я сама 
тоже привозила на санках. Летом из 
них делали грядку, польем кипят-
ком, земли натаскаем. Натычу туда 
семена. Сверху чем-нибудь укрою. 
Как на опаре росло, на всех хватало. 
Детдомовские, соседские дети мимо 
пройдут, соберу таз и раздаю. 

Коров, свиней (8 штук) держали. 
Младший брат мужа подарил нам 
теленка, отсюда и пошло. Сено сами 
заготавливали или покупали. 

Наталья МАКАРОВА.

Биир үтүө күн бокуойдаммыч-
ча ийэлээх аҕабыттан хаалбыт 
саһарбыт хаартыскалардаах аль-
бомнары көрөн дьоллоох оҕо саас-
пар «төннөн» оҕо буолан ылар 
санаа «көтөн» түстэ. Ол олорон 
аҕам Василий Михайлович Сте-
панов бииргэ төрөөбүт быраата 
Степан Михайлович уокка сиэм-
мит альбомугар хараҕым хатанна. 

Ол эмиэ биир туспа түгэн: 1990 
сыл от ыйын 26 түүнүгэр иһэр-
аһыыр ыалбыт аҕаларын буруйут-
тан төрөөбүт, улааппыт дьиэбит 
тиэргэнигэр саҥа тутуллубут хо-
чуоҥкабытыгар түөрт ыал харал-
лан сыппыт туттар малларбыт, 
таҥнар таҥастарбыт туох даҕаны 
ордубакка күл көмөр буолбута. 
Дьиктитэ диэн убайым хаартыс-
калаах альбома эрэ ордон хаал-
быт этэ. 

Онтукпун илиибэр тутан 
олорон убайым Степан Михай-
лович орто дойдуга  олорон, үлэ-
лээн ааспыт олоҕун субу баар-
дык киинэ лиэнтэтэ субулларын 
курдук көрөн аастым. Элбэх хаар-
тыска быыһыттан икки хаартыс-
каны ойо тутан өр одуулаһан 
олордум уонна убайым тутууга 
үлэлээбит кэмнэригэр Ньурба бө-
һүөлэгэр элбэх даҕаны социаль-
най суолталаах дьиэлэр уонна 
дьон олорор дьиэлэрэ дьэндэс-
питтэр эбит диэн сөҕө санаатым. 
Ол эргэрбит хаартыскаларга 
бииргэ үлэлээбит тутуу бири-
гээдэтин дьоннорун мөссүөннэ-
рэ көстөллөр. 

Билигин иккис хаартысканы 
көрүөххэйиҥ.  

Аны мантан сирдэтэн бу дьон-
нор оҕолорун, аймахтарын көр-
дүүр түбүккэ түстүм. Аҕыйах 
дьону буллум гынан баран аҕала-
рын хаартыскаларын биэрэртэн 
аккаастанар дьоннор баалларыт-
тан соһуйдум. Тоҕотун билбэтим, 
биричиинэтин эппэтилэр. Оттон 
ахтыы суруйан биэрбиттэргэ мах-
талбын биллэрэбин. 

Дьэ бу убайым Степан үлэ-
лээбит тутуу биригээдэтэ тугу 
туппут эбитий диир буоллахха: 
оройуон поликлиникатын 1961 с., 
оройуон бибилэтиэкэтин, умай-
быт оройуон култууратын дьиэ-
тин, остолобуой, дьон сытан эм-
тэнэр норуокка биллибитинэн 
«медгородок» инфекционнай ба-
лыыһатын - 1961 с., оҕо балыы-
һатын - 1960 с., хирургия балыы-
һатын 1958 сылларга туппуттар. 

Дьэ санаан көрүҥ эрэ, бу би-
лиҥҥи сайдыылаах үйэҕэ туттар 
тэрил арааһа баар кэмин курдук 
буолбакка сүгэннэн суоран, 
илии эрбиитинэн бэрэбинэлэри 
эрбээн, илиинэн устуруустаан, 
илии «һындратын” туттан итиччэ 
уһун уонна суон бэрэбинэлэри 
үөһэ көтөҕөн-сүгэн таһаарааһын 
манан дьыала буолбатах. Бу баа-
раҕай тутуулары харыларын күү-
һүнэн, барыта илии үлэтинэн 
туппут дьиэлэрэ буолаллар.

Дьэ убайбын ахтыбычча ха-
йаатар даҕаны санаан аастахпы-
на сатанар. Степан Михайлович 
Степанов Ньурба оройуонун 1 
Малдьаҕар нэһилиэгэр күн сирин 
көрбүтэ. Ол кэм оҕолорун курдук, 
сүүрэн-көтөн, оонньоон, улахан 
дьоҥҥо көмөлөһөн улааппыта. 
Оскуоланы бүтэрэн холкуос, соп-
хуос бүппэт араас үлэтигэр умса 
түспүтэ. Маска сыстаҕаһын таба 
көрөннөр, эдэр уолу тутуу бири-
гээдэтигэр анаан Ньурбаҕа ыып-
пыттара. 

Бу кэмтэн ыла И.Д. Мордовс-

кой биригээдэтигэр киирэн 
Ньурба бөһүөлэгэр араас улахан 
тутуулары тутуспута биллэр. 
Ыраах Кэбээйи, Өлөөн оройуон-
нарга тиийэн кулууп, балыы-
һа, оҕо уһуйаанын дьиэлэрин 
тутуспута. Ол тутуулара, баҕар, 
билигин да тураллара буолуо. 
Өлөөнтөн кэлэн баран Күндээдэ 
нэһилиэгэр дьиэ тутааччылар би-
ригээдэлэригэр киирсэн ойуур-
тан мас охторон киллэрэннэр 
оскуола, кулууп, оҕо уһуйаанын 
дьиэтин тутуспут улахан өҥөлөөх 
уонна онно олохсуйан хаалбыта. 
Ньурбаҕа лесхоз дириэктэринэн 
ананан кэлбит Иннокентий Инно-
кентьевич Веревкин ыҥырыыты-
нан Степан Михайлович лесхозка 
Күндээдэ учаастагын лесничэйи-
нэн сынньалаҥҥа тахсыар диэри 
үтүө суобастаахтык, үрдүк көрдө-
рүүлээхтик үлэлээбитэ. 

Ол курдук уҥуохтаах отон сэ-
бирдэҕин, бэс туорааҕын, дөлү-
һүөнү хомуйан, хатаран биһиэхэ 
Ньурбаҕа киллэрэн биэрэрэ. Ону 
биһиги, оҕолор, сүрэҕэлдьии-сү-
рэҕэлдьии ыраастаан сыттык хаа-
тыгар кутан аптекаҕа илдьэн тут-
тарар этибит. Куһаҕаннык хаппыт 
эбэтэр ситэ куурбатах буоллаҕына 
сыттыкпыт хаҕын төттөрү сүгэн 
санаабыт түһэн нэһиилэ сукуҥ-
наһан дьиэбитигэр кэлэр түгэн-
нэр бааллара, оттон туттахтарына 
үөрүүбүтүттэн сүүрүүнэн тиийэр 
этибит. 

Ону таһынан былаан быһыы-
тынан отон, хаптаҕас хомуйан 
туттарара, сүгэ, лаппаахы укта-
рын оҥорон маҕаһыыҥҥа тутта-
рара. Лесхозка үлэлиир сыллары-
гар сылын ахсын былаанын аһара 
толорон үчүгэй үлэтинэн куруук 
хайҕалга сылдьыбыта.

Убайым айылҕа киһитэ диэ-
тэхпинэ сыыспатым буолуо. 
Мэлдьи Баай Байанайтан бэри-
һиннэрэн, тыаттан өттүк хара-
лаах киирэрэ. Биир түбэлтэни 
олох умнубаппын. Мин 10 саас-
пын туолар күммэр убайым эбиэт 
саҕана куул сүгэһэрдээх киирэн 
кэллэ уонна дьиэ ортотугар бы-
раҕан кэбистэ. Миигин «ылан 
хостоо» диэтэ. Көрбүтүм - улахан 
да улахан хаас сытар. Мин хантан 
кыайыахпыный. Аҕам куултан 
хостообута бэйэбинээҕэр улахан 
хаас буолан биэрдэ. Ол мин төрөө-
бүт күммэр бэлэҕэ эбит. 

Лесхозка үлэлии сылдьан 1977 
сыл ахсынньы ыйга Бэс Куран-
тан чугас Туора Үрэхтэн муоста-
рыттан харсан өлбүт тайахтары 
булан, авиапорт массыынатынан 
киллэрэн Ньурбатааҕы түмэлгэ 
директор К.Д. Уткиҥҥа туттарбы-
та. Ньурбатааҕы түмэлгэ өр сыл-
ларга дьон көрүүтүгэр экспонат 
быһыытынан муостарын кытта 
убайым хаартыската, булуллубут 
сирдэрин аата турбуттара. Хомо-
йуох иһин, ол билигин суох, ханна 
тиийбитин билбэппин. Итинтэн 
мин дууһам айманар, сүрэҕим 
кыланар... 

Аны Степан Михайлович 
булбут муоһун туһунан «Якутия 
рекорды, самые первые, самые, 
самые...» кинигэҕэ 40 страница-
ҕа С.М. Варфоломеев булбутун 
курдук сурулла сылдьарыттан, 
убайым аата-суола сүтэн хаалбы-
тыттан сүрдээҕин хомойобун. Ол 
гынан баран эһиилги үбүлүөйдээх 
сылга муостар түмэлгэ «төннөн” 
туруохтара, ону кытта кини аата 
тиллиэ диэн эрэл кыыма билигин 
даҕаны баар, эрэннэрбит тыллара 
даҕаны минньигэһэ бэрт... «Из-
вестия» хаһыат лауреата буол-
бутун туоһулуур «За инициативу 
и успехи в производстве новых 

товаров» диэн суруктаах сиби-
диэтилистибэни Саха сирин лес-
хоһын түмэлигэр убайым аатын 
үйэтитэр сыалтан бэлэх уумму-
тум, онон онно хараллан сытар.

С.М. Степанов дэгиттэр,  маһы 
эрэ ыллаппат талааннаах мас 
ууһа этэ. Олоро түстэ даҕаны 
аҕыйахтык уруучуканан, харан-
дааһынан тардыалаабытыттан 
айылҕа барахсан субу баардыы 
үүнэн силигилээн көстөн кэлэрэ 
уонна субу турардыы көтөрү-сүү-
рэри уруһуйдуура. Мэктиэтигэр 
биллэр-биллибэт тыалга сэбир-
дэхтэр «кэпсэтэн» суугунаһар 
тыастара иһиллэргэ дылы буолар. 
Оннук үчүгэйдик уруһуйдуура. 
Мин Сана дьыллааҕы бэлэҕим 
мөһөөччүгүн убайым сыл аайы 
ураты кэрэ уруһуйунан киэргэ-
тээччи. Инньэ гынан барыларыт-
тан ураты мөһөөччүктээх мин 
буолааччыбын.

Убайым 1989 с. бэс ыйыгар 
уһун ыарахан ыарыыттан суох 
буолбута. Кини бу орто дойдуттан 
барбыта номнуо элбэх сыллар аас-
тылар даҕаны, убайбын мэлдьи 
ахтабын-саныыбын, суохтуубун...

Дьэ аны Ньурба оройуонун исто-
риятын бастакы лииһин арыйан 
өҥөс гынан ылыаххайыҥ эрэ уонна 

куораппыт архыыбыгар харалла 
сытар хаһыаттартан аахпыт со-
нуннарбыттан эһигини кытта үл-
лэстиим дуу.

Быйыл, 2023 сылга Ньурбаҕа 
Амакинскай экиспэдииссийэ Ир-
кутскай уобаластан көһөн кэлэн 
олохсуйуоҕуттан номнуо 70 сыл 
буолбут эбит. 1953 сыл сааһыгар 
экиспэдииссийэ араас омук дьоно 
көһөн үлэлии кэлиэхтэриттэн 
тутуу күргүөмүнэн барбытыгар 
бөһүөлэк тупсан, киэркэйэн, улаа-
тан, дьоно-сэргэтэ элбээн барбыт. 

Экиспэдииссийэ дьиэ тутар 
тэрилтэтэ 1956 сылтан үлэтин 
саҕалаабыт уонна 22-лии бо-
луотунньуктардаах 8 биригээдэ 
тэриллибит. 1957 с. «Красная 
звезда» атырдьах ый 10 күнү-
нээҕи хаһыат саһарбыт лиистэ-
рин арыйан аахтахпытына: сэттэ 
кылаастаах Ньурба иккис оскуо-
лата үлэҕэ киирбит. Бэрэбинэлэри 
үөһэ иккис этээскэ таһаарар ле-
бедканы 6 киһи илиинэн эрийэн 
күҥҥэ 4-5 бэрэбинэни таһаарал-
ларын, транспортер суоҕун туһу-
нан Амакинскай экиспэдииссийэ 
СМУ болуотунньуга И. Егоров су-
руйбут уонна ол хаһыаттан икки 
«Финскай» дьиэ үлэҕэ киирбитин, 
икки дьиэ өссө тутулла турарын, 
”Ленинградскай” экиспэдиис-

сийэттэн ситэри тутуллубатах 4 
дьиэни ситэрээһин, пожарнай 
депо тутааһынын, И. Мордовской 
- 2-с оскуоланы тутууга, И. Смета-
нин - күрүөлээһиҥҥэ, В. Потапов 
- олорор дьиэлэри тутууларыгар 
биригээдэлэр үлэлээбиттэрин, 
үлэлэрин нуормаларын таһынан 
үлэлиир И. Сысолятин биригээдэ-
тэ, оһох тутааччы Демидов, пи-
лорамщик Николаев, Николаев 
Терентий, столяр Федоров, үрдүк 
көрдөрүүлээх биригээдэлэр би-
ригэдьиирдэрэ И.Д. Мордовской, 
И.И. Сметанин, атын даҕаны би-
ригээдэлэр: В.П. Потапов, А.С. 
Амбалов, М.А. Савченко салалта-
ларынан үчүгэйдик үлэлииллэ-
рин, ол курдук бэс ыйын 5 күнүгэр 
1957 с. Амакинскай экиспэдиис-
сийэ административнай, үлэһит-
тэр олорор бастакы «Финскэй» 
дьиэлэр тутуллубуттарын туһу-
нан ааҕан биллим. 

«Красная звезда» хаһыат 1957 
с. кулун тутар 30 күнүнээҕи нүө-
мэргэ Ньурба бөһүөлэгэр дьон 
олорор 70 дьиэтэ, кииннэммит 
ититиигэ холбоммут 350 миэс-
тэлээх кулууп, 100 киһи киирэн 
аһыыр остолобуой, баанньык ту-
туллубуттарын туһунан суруллу-
бут. 1957 с. ыам ыйын 1 күнүгэр 
икки этээстээх кыраһыабай ту-
туулаах экиспэдииссийэ хонтуо-
рата, оҕо уһуйаана, оттон балаҕан 
ыйын 1 күнүгэр 280 үөрэнээччи-
гэ анаммыт оскуола дьиэтэ, оттон 
сыл иккис аҥаарыгар 25 миэстэ-
лээх балыыһа дьиэтэ уонна онтон 
да атын дьиэлэр тутуллуохтаахта-
рын туһунан тутуу ыстаарсай ин-
женера А. Харин суруйбут. 

1966 с. сэтинньигэ Амакинс-
кай экиспэдииссийэ А.С. Тузаев 
биригэдьиирдээх тутааччылар 
250 миэстэлээх киинэ көрөрдөөх 
кулуубу үлэҕэ киллэрбиттэр эбит. 
Ол курдук Иннокентий Дмитрие-
вич Мордовской Ньурбатааҕы 
тутар учаастакка кини салайар 
биригээдэтэ: Ньурба сэттэ кы-
лаастаах оскуолатын (2 оскуо-
ла); медгородокка балыыһа дьиэ-

 e Убайым хаартыска кэннигэр бу дьоннор ааттарын, араспаанньаларын, күнүн-дьылын суруйан хаал-
ларбыт: Буслаев Михаил, Яковлев Дмитрий, Иванов Афанасий, Иванов Николай, Иванов Прокопий, Ми-
хайлов Давыд, Мартынов Василий, Татаринов Иван, Григорьев Афанасий, Николаев Кирилл, Ксенофонтов 
Илья, Степанов Степан. 24.4-1959 сыл, пятница, (чуолкайа суох) тутуутун үлэһиттэрэ диэбит. Бу хаартыска-
ны сыныйан көрдөххө элбэх улахан түннүктэниэхтээх, арааһа, медгородокка оҕо балыыһатын дьиэтэ дии 
саныыбын.

 e Степан Михайлович Степанов  e Клим Афанасьевич  Антонов

 ֖ Тутааччы күнүн көрсө Ньурбабыт баай

лэрин, амбулатория, военкомат, 
баанньык уонна да атын дьиэлэ-
ри туппуттарын туһунан 1957 с. 
«Красная звезда» хаһыат сонун-
нарыттан ааҕабыт. 

И.Д. Мордовской биригээдэ-
титтэн 2-с оскуола тутуутугар 
болуотунньуктар: И. Егоров, Я. 
Гурьев, Т. Бархатов, И. Ксенофон-
тов уонна В. Александров үрдүк 
таһаарыылаахтык үлэлииллэ-
рин туһунан, салгыы Мордовской, 
Сметанин, Никифоров, Юрьев, Ку-
лагин Амакинскай экиспэдиис-
сийэ тутар-таҥар тэрилтэ бири-
гээдэлэри салайан үлэлэтэллэрин 
туһунан ол хаһыакка суруйбуттар.

Биир интэриэһинэйи билби-
тим диэн: 1979 сыллаахха кыһыл 
уокка былдьаммыт РДК-аны Ольга 
Егоровна Николаева аҕата Егор 
Иванович Николаев, кулууп ди-
ректорынан үлэлиир кэмигэр 
элбэх буолан, ол иһигэр Янков 
Владимир (Саллаат), М.Н. Кулич-
кина эһэтэ Василий Гаврилье-
вич Халанников Сунтаар быы-

һыттан мас кэрдэн өрүһүнэн 
болуот оҥорон уунан ыыппыт-
тар эбит. Сорохтор болуотунан 
устан кэлбиттэр, сорохтор сири-
нэн кэлэн Ньурба аннынан Бүлүү 
өрүс биэрэгэр тоһуйбуттар. Бэрэ-
бинэлэрин ууттан хостоон кулууп 
дьиэтин туппуттарын туһунан 
ийэтиттэн уонна эдьиийиттэн 
истибитин үллэһиннэ. Дьэ сүр-
дээх диэтэҕиҥ,  урукку дьон хай-
дахтаах курдук бэриниилээхтик 
үлэлиир эбиттэрий... Итинтэн сы-
лыктаатахха, улахан тутууларбыт 
мастара арааһа барыта даҕаны 
өрүһүнэн устан кэлбит эбиттэр. 

Салгыы хасыһаммын И.Ф. Се-
менова аҕатыгар Федосий Пет-
рович Макаровка анаан суруйбут 
бэрт интэриэһинэй кинигэтин 
кытта билистим. Бу кинигэҕэ су-
руллубутунан 1956 сыллаахха 
эдэр, эрчимнээх салайааччы Ва-
силий Алексеевич Маччасынов 
ыҥырыытынан Ф.П. Макаров 
"Холбос" тутар биригээдэтигэр 
үлэлии киирбит. Кинилэр Ама-

кинскай экиспэдииссийэ иһинэн 
тэриллибит тутуу биригээдэлэ-
рин тэҥинэн Ньурбаҕа араас 
элбэх тутуулары тутан дьиэлэри 
дьэндэппиттэр. 

Дьэ манна биир саҥа сонуну 
билбитим диэн буолар: оскуо-
лаҕа үөрэммит сылларбытыгар 
икки сыл кылааспытын Николай 
Николаевич Мартынов салайбы-
та. Биһиги сүгүрүйэр, улаханнык 
убаастыыр, ытыктыыр учуутал-
быт тутуу биригээдэтигэр киир-
сэн үлэлээн Ньурба бөһүөлэгэ 
тупсарыгар улахан кылааттаах 
эбит. 1960 сыллаахха Николай Се-
менович Степанов салайааччы-
лаах коммунальнай хонтуораҕа 
тутуу биригээдэтэ тэриллибити-
гэр Н.Н. Мартынов Ф.П. Макаров 
биригээдэтигэр киирсэн "Кы-
талык" култуура дьиэтин утары 
суол уҥуор турбут оҕо уһуйаанын 
1960 сыл олунньу аам-даам тым-
ныытыгар тутан бүтэрэн үлэҕэ 
киллэрбиттэр.

Онтон 1960 сылтан саҕалаан 
Ньурба уулуссаларыгар дьон хаа-
марыгар табыгастаах буоллун 
диэн хаптаһыннары тэлгээн тро-
туар оҥорон 1961 сылга бүтэр-
биттэр. Остуол ньуурун курдук 
кичэллээхтик ууруллубут хапта-
һын тротуардарынан элбэхтик 
хаампыппытын бары да өйдүүр 
буолуохтаахпыт.

Ньурба улууһун архыыбыгар 
харалла сытар докумуоннэр кэп-
сииллэринэн 1955 с. - Ньурба 2-с 
оскуолатын, 1956 с. - оройуон кул-
тууратын дьиэтин, 1957 с. - са-
йыҥҥы кинотеатр (үлэҕэ киирэр), 
1957 с. - госбанк, 1957 с.  мед-
городок тутуллалларыгар сир 
тыырааһынын туһунан райсовет 
уурааҕа баар эбит.

1950-1960 сылларга Ньур-
баҕа туох тутуллубутун син бы-
һааран баран, онтон сиэттэрэн 
аны былыр да диэххэ сөп 1930-с 
сылларга Сергей Васильев ра-
йисполком бэрэссээдэтэлинэн, 
Кирилл Шараборин райком 1 сэ-
киритээринэн үлэлиир кэмнэри-
гэр бастакы туох тутуулар баар 
буолбуттарай диэн олус интэ-
риэһинэй боппуруоска иҥнэн 
хааллым.

Аны Ньурба оройуонун история-
тын иккис лииһин арыйыаххайыҥ: 
дьонтон ээр-сэмээр ыйытала-
һаммын син тугу эрэ удумаҕалап-
пыппыттан эһиэхэ кэпсээммин 
саҕалыым.

1937-1938 үөрэх дьылыгар бө-
һүөлэккэ бастакы икки мэндиэ-
мэннээх Ньурба 1 нүөмэрдээх ос-
куола, Бүлүү өрүс үрдүгэр турбут 
оҕо дьааһылата, ССКП райкомун, 
райсовет урукку дьиэлэрэ, үрэх 
уҥуоргу оҕо санаторийын па-
латата (кэлин психоневрологи-
ческай балыыһа), хойукка диэри 
Нюрбинка үрэх үрдүгэр оҕо са-
наторийа буолан турбут оройуон 
балыыһата (1935 с.), Ньурбаны 
күөх Ньурба дэттэрбит билигин 
даҕаны куорат олохтоохторо сө-
бүлээн сынньанар күөҕүнэн чэл-
гийэ турар паарка, Антоновка 
нэһилиэгэр үгүс элбэх үлэһит-
тэр олорор уопсай дьиэлэрэ, Саха 
сирин ааһан бүтүн Сэбиэскэй Со-
йууска киэҥник биллибит, элбэх 
киһи бэс мас таһаарар эмтээх 
ыраас салгынынан тыынан тү-
бүркүлүөс курдук ыарахан ыа-
рыыттан эмтэнэн үтүөрбүт сир-
дэригэр бастакы улахан куорпус, 
Ньурбаҕа 1948 с. түбүркүлүөс ыа-
рыылаах дьону көрөр диспансер 
уонна 70 оронноох сытан эмтэнэр 
балыыһа, умайбыт эргэ бэкээри-
нэ, «Востокзолото» тутуута бүтүн-
нүүтэ, ветеринарнай пуун барыта, 

10-ча сыпной пуун ыскылааттара, 
уполминзаг дьиэтэ, арыы сыаҕын 
дьиэтэ, МТС дьиэлэрэ бүтүннүү, 
промкомкомбинат үс дьиэтэ (К.А. 
Антонов 3 сыл промкомбинаты 
салайбыт), райсоюз, типография 
дьиэлэрэ, атыыһыт Верещагин 
тутуулара барыта, Араҥастаах, 
Малдьаҕар, Солоҕон, Сахса, Чап-
панда нэһилиэктэр оскуолалара, 
Куочайга Буолас дьиэтэ, ”Якут-
торг” дьиэтэ (умайбыта), раймаг, 
райфо дьиэлэрэ - бу барыта Клим 
Афанасьевич Антонов прораб-
таан туттарбыт дьиэлэрэ буолал-
лар эбит. 

Биир киһи – прораб Антонов 
холугар дьэ элбэх тутуу... Бу ту-
туулар аҥардас сүгэнэн, икки 
киһи туттар илии эрбиитинэн, 
ачарбаас, тиэрбэс уонна илии ус-
турууһун эрэ көмөлөрүнэн тутул-
лубуттарын бэйэҕит да санаан 
көрүҥ. Аны билиҥҥи курдук 
талбытынан араас омук ичигэс 
таҥаһа кэлиэ дуо? Суох буоллаҕа... 
Көмөлөрө диэн - ат көлө эрэ буол-
лаҕа, бэрэбинэлэрин атынан та-
һаллар эбит (гужевой транспорт). 

Тутууларга тыа нэһилиэктэ-
риттэн маска сыстаҕас биирдии, 
иккилии, үстүү уус дьоннору хо-
муйталаабыттар. Ол курдук Мэ-
ҥэдьэк нэһилиэгиттэн К.А. Ан-
тоновы кытта Иван Васильевич 
Еремеев-Намык, Иннокентий Ин-
нокентьевич Кябиров-Кээбир, 
Малдьаҕартан Василий Софро-
нович Еремеев, Маалыкайтан 
Петр Тихонович Макаров-Сөгө-
лөөн, Чуукаартан Петр Алексее-
вич Спиридонов-Тобуй Хоноһото 
Аҕа дойду сэриигэ ыҥырыллан 
барыар диэри үлэлээбиттэрэ 
биллэр. 

"Эһэм, П.А. Спиридонов 1942 
сыллаахха сэрии толоонугар 
сырдык тыына быстыбыт. Ийэм, 
Татьяна Петровна куруук аҕатын 
туһунан истиҥник санаан кэп-
сииригэр, кини айылҕаттан бэ-
риллибит ыраас туттуулаах, 
маһы "ыллаппат" эрэ мас ууһа 
этэ диирин өйбөр-санаабар илдьэ 
сылдьабын", - диэн Наталья Ва-
сильевна Пахомова санаатын үл-
лэстэр. Сэриигэ ылбыттара со-
һуччута, түргэнэ да бэрт буолан, 
хомойуох иһин Петр Алексеевич 
хаартыската хаалбатах. 

Клим Афанасьевич Антонов 
салалтатынан өссө кимнээх үлэ-
лээбиттэрин билэр дьон бука 
диэн биллэргит буоллар диэн 
баҕа санаалаахпын. Киниэхэ су-
руксутунан (нэрээт сабааччы-
нан) Василий Васильевич Иванов 
сылдьыбыт. Бастакы оскуола акы-
лаатын Клим Антонов хайдах тү-
һэттэрбитин туһунан Мэҥэдьэк 
нэһилиэгин биллэр ууһа Иван 
Васильевич Еремеев маннык кэп-
сээбит: "Мэҥэдьэктэн Кээбир үлэ-
лэһэр этэ. Клим дьиэ акылаата 
түһүөхтээх сирин икки миэтэ-
рэ дириҥнээх гына хастарбы-
та. Онно сабыс саҥа бэрэбинэ-
лэри түһэртэрбитэ. Бэрэбинэтэ 
да муокастаах этэ. Кини түөрт 
муннуктаах тиэрбэс тимирдээх 
буолара. Уустар суорбут түөрт 
кырыылаах мастары ол тиэрбэ-
һинэн суруйар. Тиэрбэс харан 
хааллаҕына, биитэр олус холкутук 
аастаҕына, ол маһы бырахтарар. 
Онон бурууһунан акылааттаммыт 
дьиэ этэ” уонна Клим Антонов хас 
биирдии маһы кыҥыы-кыҥыы 
туттарар, сыыспыт буоллахтары-
на көтүттэрэн саҥаттан туттарар 
этэ диэн бииргэ үлэлээбит дьон-
норо ахталлар эбит. 

Ол кэмҥэ тутуу барыта ха-
һаайыстыбаннай ньыманан ту-
туллара. Дьэ итинник хаачыс-

тыбалаахтык, кичэллээхтик 
тутуллубут буолан кыһыл уокка 
былдьаныар диэри уһун сыллар-
га хамсаабакка турдаҕа буолуо. 
Оскуола бастакы куорпуһун 1938 
сыллаахха Антонов Клим Афа-
насьевич биригээдэтэ, иккис 
куорпус дьиэтин 1950 сыллаахха 
Мордовской Иннокентий Дмит-
риевич биригээдэтэ туппуттар... 

К.А. Антонов прорабтаан тут-
тарбыт тутуулара уһун үйэлээхтэ-
ринэн, ыраас тутууларынан уонна 
бөҕөлөрүнэн биллэллэр этэ. Клим 
Афанасьевич үөрэҕэ суоҕун да 
иһин "кини бэлэм чертеһу көрдөр 
эрэ эндэппэккэ билэрэ, ардыгар 
ачыкылаах олорон чертеһу бэйэтэ 
оҥороро", - диэн уола Николай Ан-
тонов аҕатын туһунан ахтыыты-
гар суруйбут. "Өрдөөҕүтэ Ньурба 
улууһун дьаһалтатыттан Тать-
яна Дмитриевна Николаева тө-
лөппүөннээн: "Антоновка нэһи-
лиэгэр турар Клим Афанасьевич 
Антонов туппут, олорбут уһаай-
балаах дьиэтигэр, кини аатын 
үйэтитэн музей-дьиэ оҥоробут 
диэбитин иһин кэргэним Нестер 
Климович аҕатын Клим Афанась-
евиһы үйэтитэн эрэллэр диэм-
мит сири билбэт буолуохпутугар 
дылы олус үөрэн прораб Анто-
нов бэйэтэ туппут хас даҕаны ту-
туулаах уһаайбаны буор-босхо 
биэрбиппит. Онтукпут күн бач-
чааҥҥа диэри туох даҕаны үлэтэ 
барбакка, 100 сыл анараа өттүгэр 
Клим Афанасьевич эт илиитинэн 
туппут дьиэтэ-хаһаата көрүллү-
бэккэ-хараллыбакка алдьанан 
бүттэ", - диэн улаханнык хараас-
тан туран Мария Николаевна Ан-
тонова хом санаатын эттэ. 

Кини хомойоро оруннаах дии 
саныыбын. Оччотооҕу кэмҥэ 
туох даҕаны үөрэҕэ суох, кыайан 
аахпат, суруйбат, ол гынан баран 
сахалыы мындыр өйдөөх, арай 
”ПРОРАБ АНТОНОВ” диэн бөдөҥ 
буукубаларынан илии баттаан 
адаарытар Клим Афанасьевич 
Антонов аата умнууга хаалбыта 
хомолтолоох. Клим Афанасье-
вич Ньурба сайдарыгар сүрдээх 
сүҥкэн кылааты киллэрбит киһи-
нэн буолар. Мин өлүүкэ санаабар 
бу аҥардас туттарбыт сүҥкэн ту-
тууларынан Ньурбаны Ньурба 
дэттэрбит К.А. Антонов аата үйэ-
лэргэ умнуллуо суохтааҕа эбитэ 
буолуо, ону ааһан өссө К.А. Ан-
тоновка уонна болуотунньуктар-
га сүгүрүйэн өйдөбүнньүк паа-
матынньык да туруон сөптөөх 
курдук... 

Дьону салайар дьоҕурдааҕа, 
ирдэбиллээҕэ туттарбыт дьиэлэ-
ригэр ырылхайдык көстөр. Аны 
Антоновтар 4 көлүөнэ, нуучча-
лыы эттэххэ "династия строи-
телей" буолаллар. Клим Афа-
насьевич төрөппүт уола Нестер 
Климовиһы билбэт киһи суоҕа 
буолуо. Сиэннэр уонна хос сиэн-
нэр үрдүк үөрэхтээх тутууну сала-
йар үлэһиттэр буолаллар! Чахчы-
та даҕаны, бу үлүгэрдээх сүҥкэн 
тутуулары туттарбыт «ПРОРАБ 
АНТОНОВ» аата тоҕо сарсыар-
дааҥҥы туман курдук симэлийэн 
сүтэн хаалла? Тоҕо кини аатын 
үйэтитии үлэтэ тохтоото? Баҕар 
биир эмит үрдүк сололоох эппиэт-
тиэ буолаарай? 

Эһиил, 2024 сылга Ньурба оро-
йуона тэриллибитэ 200 сылыгар, 
Ньурбатааҕы түмэл 50 сыллаах 
үбүлүөйдээх тэрээһиннэрэ буо-
лаары турарынан К.А. Антонов 
аатын үйэтитии үлэтэ сөргүтүл-
лүөх тустаах!

Салгыыта бэчээттэниэ.

 e Еремеев Василий 
Софронович (Малдьаҕар)

 e Кябиров Иннокентий 
Иннокентьевич (Мэгэдьэк)

 e Еремеев Иван Васильевич- 
Намык (Мэгэдьэк)

 e Макаров Федосий Петрович  e Николаев Терентий 
Тимофеевич

 e Макаров Петр  
Тихонович-Сөгөлөөн (Маалыкай)

историятыттан биир кэрчик

АЛРОСА: эдэрдэргэ үүнэр-сайдар кыах бэриллэр
“Олохтоох каадырдары – бырамыысыланнаска”. 2018-2022 сылларга бу бырайыагынан өрөспүүбүлүкэ 
олохтоох нэһилиэнньэтиттэн 12 тыһыынчаттан тахса киһи АЛРОСА бөлөҕөр үлэ булла. 

 e Эдэр исписэлиис Виктор Соколов идэтин баһылыырыгар уһуйааччыта Мария Михайловна 
Коношенко сүбэтэ-амата, көмөтө олус туһалаах.

Надежда ЕГОРОВА

Хампаанньа  бырайыак 
бастыҥ кыттааччытынан 
буолар уонна  бырагыраамаҕа 
салҕыы көхтөөхтүк кыттар.  
Хампаанньа исписэлиистэри 
үлэҕэ ыларын сэргэ, 
кинилэргэ сөптөөх хамнаһы 
төлөөһүнү болҕомтоҕо 
ылар. Ол да иһин, АЛРОСА 
дьулуурдаах уонна олоххо 
көхтөөх саҥа үлэһиттэри 
бэйэтин кэккэтигэр үөрэ-көтө 
ылар.

Актыбыыс, спортсмен уонна 
биир бастыҥ исписэлиис 
Виктор Соколов АЛРОСА 
хампаанньаны эрдэттэн 
үөрэтэн, билэн-көрөн баран 
уонна хайыы үйэ анал 
үөрэхтээх исписэлииһинэн 
үлэлии кэлбитэ. АЛРОСА-ҕа 
үлэҕэ киирэргэ биир сүрүн 
төрүөтүнэн, биллэн турар, 
үлэ үчүгэй усулуобуйата 
уонна үүнэр-сайдар кыах 
буолаллар.

Виктор Чурапчы улууһугар 
Надежда Терентьевна Соколова 
уонна Алексей Петрович Заха-
ров түөрт оҕолоох дьиэ кэргэн-
нэригэр эдьиийин кэнниттэн 
иккис оҕонон күн сирин көрбү-
тэ, икки кыра бырааттаах.

Саха Өрөспүүбүлүкэтэ сир—
тэн хостонор туһалаах баайы-
нан аатырарын, манна быра-
мыысыланнас сайдара киэҥ 
кэскиллээҕин истэ-билэ улаап-
пыта. 

Аҕата Алексей Петрович 
«Туймаада-Даймондҥа» эмиэ 
технологунан үлэлии сылдьы-
быта. Онон, кыра эрдэҕиттэн 
аҕата ааҕар, туһанар кинигэлэ-
рин уонна аҕыйах кыра тэрил-
лэрдээҕин интэриэһиргээн ту-
тан-хабан көрөрө. Онон аҕатын 
курдук, бырамыысыланнас эй-
гэтигэр барыан саныы сылдь-
ыбыта. 

Санааттан санаа саҕыллар 
дииллэринии, түгэнтэн түгэн 
көстөн испитэ. Ол курдук, онус 
кылааска үөрэнэ сырыттаҕы-
на, «Эдэр саас» хаһыат «Саха 
ыччатын – бырамыысылан-
наска» бырайыагы үлэлэтэн, 
ыччаттары өрөспүүбүлүкэ бы-
рамыысылыннай улуустары-
гар илдьэн билиһиннэрэрин 
истэн олус сэҥээрбитэ. Онон, 
хаһыат эрэдээктэрэ Прокопий 
Бубякин салалтатынан Мии-
ринэйинэн, Ленскэйинэн оп-
туобуһунан айаннаан тиийэн, 
илэ харахтарынан көрөн-истэн, 
билсэн кэлбиттэрин олус күндү-
түк саныыр. Виктор ити кэмтэн 
ыла бырамыысыланнас эйгэти-
гэр идэни баһылыырга бигэтик 
быһаарыммыта. 

Виктор Соколов 2014 сыл-
лаахха Дириҥ орто оскуолатын 
бүтэрээт да, М.К. Аммосов ааты-
нан ХИФУ физико-тиэхиньии-
чэскэй институтугар үөрэххэ 
киирбитэ. Үөрэҕин 2018 сыл-
лаахха бүтэрэн, сыаналаах таас-
тары уонна металлары тупса-
рар технология исписэлииһин 
идэтин ылбыта. Бу идэни ба-
һылаабыт киһи ювелирынан 
эбэтэр алмааһы кырыылааччы-

нан үлэлиэн сөп. Онтон Виктор 
хара маҥнайгыттан алмааһы 
кырыылааччыны талбыта.  

Дьокуускайга баар буола 
сылдьыбыт (2020 с. сабыллы-
быта) “DDК” алмааһы кырыы-
лыыр  хампаанньа собуотугар 
үлэҕэ киирбитэ. Собуот сабыл-
лыан аҕай иннинэ Москваҕа 
«ЭПЛ Даймонд» хампаанньа-
ҕа алмааһы кырыылааччынан 
үлэлии барбыта. Виктор Со-
колов этэринэн, алмааһы кы-
рыылыыр хампаанньаҕа кы-
рыылааччы эрэ буолбакка, 
технолог курдук үлэлиигин. Бу  
хампаанньаҕа үлэлээбитин ту-
һунан  кылгастык маннык кэп-
сээтэ:

- Эйиэхэ сырье биэрэллэр, 
таас быһыытын-таһаатын бэ-
лиэтиигин (разметка), «эр-
биигин», сөптөөх быһыытын 
ылыар диэри имиллэҥнэтэ-
ҕин, тааһыҥ ирдэниллэр ыйаа-
һыҥҥа эппиэттиирин курдук 
тостубут муннуктарын, хайа-
ҕастарын суох оҥороҕун уо.д.а. 
Уопсайынан, таас бриллиаҥҥа 
кубулуйуор диэри үлэтин ба-
рытын бэйэҥ оҥороҕун. Холо-
бур, биир тааһы разметкалыыр-
гар 10-ча мүнүүтэ барыан сөп. 
Кыра тааһы аҕыйах чааһынан 
бүтэриэххин сөп, онтон улахан 
тааска бытаан, – диэн үлэтин 
уратытын үллэһиннэ.

Виктор былырыын Москват-
тан дойдутугар кэлбитэ.  2023  
саҕаланыаҕыттан  АЛРОСА Саха 
сирин алмааһынан эргинэр тэ-
рилтэтигэр (ЯПТА)  алмааһы 

наардааччынан ситиһиилээх-
тик үлэлии сылдьар. 

Ханнык 
хаачыстыбалар 
наадаларый?

Дьэ, алмааһы наардыыр 
үлэҕэ  киһиэхэ тулуур, дьаныар, 
болҕомтолоох буолуу курдук 
хаачыстыбалар хайаан да наа-
далар. Дэлэҕэ даҕаны, Виктор  
тугу барытын тэҥнии, ыйаа-
һынныы  сылдьар буолан хаала-
ҕын диэн күлэн этиэ дуо?

Эдэр киһи  АЛРОСА хам-
паанньаҕа үлэнэн эрэ муҥур-
даммакка, кэлэктиип иһигэр 
араас тэрээһиннэр, спартакиа-
далар, күрэхтэһиилэр ыытыл-
лалларын астынан бэлиэтиир. 
Дьэ, онно эдэрдиин-эмэнниин 
эттэрин-сииннэрин эрчийэ, 
өйдөрүн-санааларын тургута, 
үүнэр-сайдар кэскиллээх көх-
төөхтүк кытталлар. Успуорт 
араас көрүҥнэригэр спарта-
киадалар, ыһыах тэрээһиннэ-
рэ – биир тылынан эттэххэ, олох 
күөстүү оргуйар. 

Манна барытыгар Виктор Со-
колов биир бастыҥ кыттааччы, 
көҕүлээччи. Кини оҕо эрдэҕит-
тэн волейболлуурун, футбол-
луурун, хайыһардыырын олус 
сөбүлүүр. 

Резюмеҕытын 
ыытартан толлумаҥ

Виктор Соколов билигин 

сүрүн  үлэтиттэн быыс булан,  
«Приоритет» агентствотыгар 
үлэлэһэр. Үчүгэйэ диэн, бэйэ-
тин сүрүн үлэтигэр мэһэйдэп-
пэт, ыарырҕаппат буоллаҕына, 
салалта ону утарбат, өйүүр. 

Виктор этэринэн,  АЛРОСА-
ҕа үүнэр-сайдар кыах улахан. 
Виктор аан бастаан 4-с разряд-
таах эбит буоллаҕына, билигин 
5-с разрядтаах наардааччы-ис-
писэлиис буола охсубут. 

Онон, Виктор биир саас-
тыылаахтарын, эдэр дьону аан 
дойдуга аата ааттанар АЛРОСА 
хампаанньаҕа үлэлии кэлэр-
гэ резюмеларын толлубакка 
биэрэн иһэллэригэр ыҥырар.

- Баҕалаах киһи «Анаабыр 
алмаастарыгар», Мииринэй-
гэ, Дьокуускайга, Москваҕа 
АЛРОСА бөлөх тэрилтэлэригэр 
бырамыысыланнас салаатын  
исписэлииһинэн эрэ буолбакка, 
информационнай технология-
лар эйгэлэригэр үлэни булуон 
сөп.   Билигин устудьуоннары 
эмиэ үлэҕэ ыҥыраллар. Бэйэлэ-
рин үчүгэйдик көрдөрдөхтөрү-
нэ, АЛРОСА хампаанньаҕа үлэҕэ 
ылылларга мэктиэлэнэллэр. 

АЛРОСА эдэр үлэһиттэригэр 
үүнэр-сайдар кэскили сэргэ, 
олорор усулуобуйаларыгар кы-
һаллар. 

Эдэр исписэлиистэри со-
циальнай өттүнэн өйүүр бы-
рагырааманан элбэх чэпчэтии 
көрүллэр. Ол иһигэр, үлэһит 
ипэтиэкэнэн  олорор дьиэ 
атыыласпыт буоллаҕына, ипэ-
тиэкэ  быраһыанын хампаанньа 

төлүүр. Ону таһынан үлэһит 
түүлэһэн олорор дьиэтин орос-
куотун төлөһөр, оҕо уһуйаанна-
рыгар, лааҕырдарга сылдьыы 
ороскуотун толуйар. 

«АЛРОСА алмааһы хос-
тооһуҥҥа аан дойдутааҕы 
хампаанньалар ортолоругар 
инники кэккэҕэ сылдьар. Мин 
бу идэни таларбар Саха сирин 
бырамыысыланнаһын хам-
паанньата тэтимнээхтик сай-
дара, бу биһиги ыччаппытыгар 
кэскиллээх хайысха буолара 
оруолу оонньообута дии саныы-
бын. Хампаанньаҕа бигэ турук 
уонна үүнэр-сайдар кыах баар, 
— диэн  Дьокуускай куоракка 
АЛРОСА  Саха сирин алмааһы-
нан эргинэр тэрилтэтигэр 
(ЯПТА)  алмааһы наардааччы-
нан үлэлиир  Виктор Соколов 
кэпсээнин түмүктүүр.

Эдэр исписэлиис 
уонна уһуйааччы

Виктор Соколов билигин үлэ-
лиир сыаҕар идэтин баһылыы-
рыгар, үлэтин эҥкилэ суох хаа-
чыстыбалаахтык толороругар 
уһуйааччы (настаабынньык) 
сүбэтэ-амата, көмөтө олус туһа-
лааҕын туһунан этэр.

Киниэхэ боруобалыыр 
болдьоҕун кэмигэр уһуйааччы-
ны анаабыттар. АЛРОСА хам-
паанньаҕа 1998 сылтан үлэ-
лиир, обогатитель идэлээх 
Мария Михайловна Конашен-
колыын сэргэстэһэ олорон үлэ-
лээбиттэр. Уопуттаах үлэһит 
эдэр исписэлиис биир да ыйы-
тыытыгар аккаастаабакка, 
болҕомтолоохтук истэн баран 
быһааран, долбуурга дьаа-
рыстыыр курдук хас биирдии 
хаамыытын көрдөрөн биэрэн 
испит. 

Уһуйааччы Мария 
Михайловна Коношенко: 

- Виктор Соколов биһиэхэ 2023 
сыл саҥатыгар үлэлии кэлбитэ. 
Кини үчүгэй үлэһит, булугас өйдөөх. 
ХИФУ-га үөрэммит анал идэлээх, 
алмааһы кырыылааччынан үлэ-
лээбит. Онон, күндү тааһы кытта 
хайдах үлэлиири билэр. 

АЛРОСА хампаанньаҕа үлэлии 
кэлбитигэр аан бастаан техно-
логия докумуоннарын билиһин-
нэрбиппит, анал литератураны 
аахтара биэрбиппит. Ону Виктор 
олус кыһамньылаахтык кэнис-
пиэктиир, уруһуйдуур этэ. Тоҕо 
диэтэххэ, хас биирдии таас бэйэ-
бэйэтиттэн туох эрэ уратылаах. 
Онтон дьэ,  дьиҥнээх таастар-
га үлэлээн барбыта. Мин киниэхэ 
сырьену оҥорторо биэрэрбин бары-
тын булугас өйүнэн табан оҥороро. 
Кини кыраҕы харахтаах, болҕом-
толоох, олус кыһаллыгас, чэнчис. 
Эксээмэннэрин үчүгэйдик тут-
тарбыта, онон билигин толору 
бырааптаах үлэһит быһыыты-
нан үлэлиир, нуорматын толорор. 

Виктор Соколов холку майгы-
лаах, киэҥ көҕүстээх. Барылары-
гар сөбүлэтэн, тута кэлэктиипкэ 
киирдэ. Онон, аан дойду таһым-
наах АЛРОСА хампаанньаҕа 
Виктор Соколов бэйэтин үчүгэй эрэ 
өттүнэн көрдөрөн үлэлии сылдьа-
рыттан уһуйааччы быһыытынан 
олус үөрэбин. 

Лина СЕМЕНОВА. 

Өлөксөөндүр балыыһа-
ҕа сыппыта иккис нэдиэлэти-
гэр барда. Санаатыгар, муус 
чэгиэн курдук да, эмтиир бы-
рааһа анаалыһыҥ түмүгэ соччо-
то суох диэн, өссө да сытыарар 
буоллулар.

Бу икки нэдиэлэ кэриҥэ 
кини сүрэҕин эмтэттэ. Балыы-
һаҕа сыппытын тухары хас түүн 
аайы истиэнэ нөҥүө аттынааҕы 
палаатаҕа икки киһи, дьахтар-
даах эр киһи, кэпсэтэллэрин 
истэр. Үксүн дьахтар саҥарар. 
Кини куолаһа кыра оҕону ым-
маныйа таптыырдыы наҕыл 
уонна хайдах эрэ кып-кыракый 
алтан чуораанчык тыаһын са-
натар, онтон эр киһи дөрүн-дө-
рүн биир-икки тылы кыбытар 
уонна кураанаҕынан сөтөллөн 
хахсайар.

Өлөксөөндүр маҥнай кини-
лэр кэпсэтиилэригэр мэһэйдэ-
тэн, түүнүн аанньа утуйбакка 
эрэйдэммитэ. Сарсыарданан 
көрүдүөргэ тахсан хаһыат аах-
пыта буолара уонна аттынааҕы 
палаата аана аһылларын сэмээр 
кэтиирэ. Киһи дьиибэргиэх, 
түүннэри-күнүстэри икки 
киһи кэпсэтиитэ тохтообот этэ 
эрээри, палаата аана биирдэ да 
арыллыбатаҕа.

Бу кэпсэтии туһунан кимиэ-
хэ да эппэт этэ, «аны төбөтүнэн 
буккуллубут диэхтэрэ», - дии 
саныыра. Бырааһыгар көннөрү 
түүн аанньа утуйбаппын диэ-
тэҕинэ, «дьиэҕэр таҕыстаххына 
үчүгэй буолуо, үөрэммэтэх усу-
луобуйаҕын атыҥырыыгын», 
- диирэ.

Дьиэтигэр да тахсан, кинини 
онно ким да күүппэт. Төрөп-

пүттэрэ утуу-субуу өбүгэлэрин 
дойдуларыгар «айаннаабыт-
тара» быданнаата, оттон кэр-
гэнэ арахсан барбыта туһунан 
остуоруйа. Ньаахыска диэн 
куоскалааҕын ыаллыы олорор 
Дуунньа кутуйахтатыам диэн 
уларсык илдьэ тахсыбыта, онон 
дьиэтэ иччитэх.

Арай биир түүн Өлөксөөн-
дүр олус кытаанахтык утуйан 
иһэн, тугу эрэ суохтаабыт са-
нааттан уута таһыччы көтөн 
хаалла. Тугу эрэ умнубут курдук 
турук үүйэ-хаайа тутта. Эмтэ-
рин испитэ, укуолун ылбыта, 
бээ, тугу умнуон сөбүй? Кимтэн 
эрэ ыйытыах курдук эбит да, 
харда биэриэхтээҕэр, уу-чуум-
пу эрэ кулгааҕар чуҥкунаата. 
Чахчы даҕаны, уу-чуумпу дии! 
Ылы-чып. Дьэ өйдөөтө – истиэ-
нэ нөҥүө дьахтар биир тэҥник 
кылыгырыыр куолаһа, эр киһи 
сэдэх-сэдэхтик тыл кыбытара, 
тыына хаайтаран эрэрдии сө-
төллөрө иһиллибэт буолбут.

Сатыылаабыт чуумпу өр тур-
бата, сотору соҕуһунан дьон 
сүүрэлиир тыаһа, түргэн-түр-
гэнник кутар-симэр саҥалара, 
туох эрэ тимирин соһон тирилэ-
тэллэрэ, кэлии-барыы суугуна, 
туох эрэ сууллан бүтэйдик «күр» 
гынар тыаһа Өлөксөөндүрү ай-
маата. Онтон эмиэ уу-чуумпу.

Халлаан лаппа сырдыар 
диэри киһи түөһүн хам баттыах 
айылаах чуумпуну иһиллии 
сатаан баран, дьэ нухарыйыах 

курдук буолан эрдэҕинэ, истиэ-
нэ нөҥүөттэн сиэри таһынан 
улаханнык саҥаран, арааһа са-
нитаркалар быһыылаах, кэпсэ-
тэллэриттэн уһугунна.

- Мин ол кэмҥэ оруобуна уоп-
пускаҕа сылдьыбытым.

- Ол отоһута албыннаабыт 
эбитээ, эрэйдээҕи. Баарын 
барытын атыылаабыт, 3 сыл 
устата туттубут үчүгэйкээн 
дьиэлэрин, даача туттуохтаах 
уһаайбаларын кытта. Бу оту 
атыыластаххына киһиҥ тута 
атаҕар туруо диэн көөчүктээбит. 
Ону итэҕэйэн, манна эмиэ дьиэ-
тин сабыс-саҥа малларын 
атыылаабыта дии.

- Онтон ким туохха тииһин-
нэ?

- Алексеевна холодильни-
гын уонна тэлэбиисэрин, Дария 
иистэнэр массыынатын ыл-
быттар. Чэ, уоннааҕылар бы-
тархай ол-бу мал-сал, иһит-хо-
муос эҥин.

- Дьиэтин отой чэпчэки сыа-
наҕа биэрбит дииллэр дии…

- Никандровичтаах кыыста-
ра ыал буолта дии, онно сыбаай-
баларыгар бэлэхтээри ылбыт-
тар үһү. Котоку турар бэйэтинэн 
хаалаахтаабыт, оо, акаары дьах-
тар… Быраас уһаатаҕына икки 
нэдиэлэ буолуо диэбитин үр-
дүнэн, араас шарлатаанна-
ры итэҕэйэн киирэн биэрээх-
тээтэҕэ. Аһыммыт иһин хайыаҥ 
баарай…

- Төрүүрэ бу кэлбит дии, 

кыһыл оҕолоох хайдах киһи-
хара буолаахтыыллар?

- Билбит суох дьэ. Ол 
«эмчитэ», харчытын барытын 
ылан баран, «үрдүк айыылар-
га үҥүөм-сүктүөм, кэргэниҥ 
атаҕар турарыгар 100 % итэҕэй, 
итэҕэйдэххинэ, күүспэр күүс 
эбиллэн, ыарыыта өссө түр-
гэнник ааһыаҕа», - диэт, суола 
сойбут.

- Дьахтар муҥнаах хайаһар 
дьэ, реанимацияҕа сытар, тулу-
йар эрэ, суох эрэ…

Хас да хонон баран Өлөк-
сөөндүр палаататыгар икки 
дьахтар киирдилэр.

- Аттынааҕы палаатаҕа эрин 
ыарыылаабыт дьахтар оҕолом-
мутугар харчы хомуйа сылдь-
абыт, ким төһөнү биэрэринэн, 
оҕотун да суулуур таҥаһа суох.

Өлөксөөндүр кумааһыннь-
ыгар баар харчытын барытын 
биэрдэ.

Аҕыйах хонугунан анаа-
лыстарыҥ үчүгэй буолбут-
тар диэн таһаарар буоллулар. 
Доҕоро Дьөгүөр массыынанан 
ыла кэллэ. Сааскы күн уотугар 
эбии күлүмүрдээн көстөр мас-
сыына аанын арыйан иһэн тоҕо 
эрэ кэннин хайыспыта, хайа 
диэки барыан билбэккэ эргим-
ургум тулатын көрүнэр дьах-
тар турарыгар хараҕа хатана 
түстэ. Олус илистибит, ыарахан 
ыарыыттан нэһиилэ өрүттү-
бүт киһилии өлбөөркөй көрүҥэ 
эдэр дьахтар намыын дьүһүнү-

гэр толоостук көстөр. Балыыһа 
аайы баар килиэккэ ойуулаах 
чараас суорҕаҥҥа сууламмыт 
тугу эрэ үөрүйэҕэ суохтук көтө-
ҕөн тураахтыыр. Кирилиэс үөһэ 
харчы хомуйа сылдьыбыт дьах-
таллартан биирдэстэрэ табах-
тыы турара. Өлөксөөндүр кини 
диэки хайыспытын көрөөт, тоҕо 
эрэ сирэйин кистиирдии тутта 
сатаабыта. Өлөксөөндүр били 
үтүөрэн испит сүрэҕэ сүр күүскэ 
хам туппутугар, сатаан тыынын 
ылбакка сууллан эрэргэ дылыта 
уонна эмиэ уу-чуумпу сатыы-
лаабыта.

Остуоруйа буолан баран, үтүө 
түмүктээх буоларын сиэринэн, 
сотору Өлөксөөндүр үтүөрбү-
тэ. Күүскэ эмтэнэн үтүөрбүт 
сүрэҕин сирдьиттэнэн уонна 
билэр дьоно көмөлөһөн, истиэ-
нэ нөҥүө истибит чуораанчык 
куоластаах дьахтары булбута 
ээ. Тутатына итии таптал ку-
таатыгар күлүбүрүү умайбытта-
ра диэтэхпинэ омуннаах соҕус 
буолуо, онон олох ыарахатта-
рын эттэринэн-хааннарынан 
толору билбит, өйдөрүн туппут 
дьон сиэринэн, бэйэ-бэйэлэрин 
улаханнык ытыктаһан, өйдө-
һөн-өйөһөн уһуннук дьоллоох-
тук олорбуттара диэнинэн тү-
мүктүөххэ…

Айымньы дьоруойдара, аатта-
ра-суоллара өйтөн ылыллыбыт, 
сөп түбэһиилэр алҕастар.

 ֖ Айар кут

Истиэнэ нөҥүө
(Дьиҥ олоххо буолуон сөптөөх остуоруйа)

— Нюрбинская ТИК —
РЕШЕНИЕ №26

07 августа 2023 г. г. Нюрба
О формировании временного избирательного участка в вахтовом поселке 

Накын Нюрбинского района Республики Саха (Якутия)
В соответствии с пунктом 5 статьи 19 Федерального закона № 67-ФЗ «Об ос-

новных гарантиях избирательных прав и права на участие в референдуме граж-
дан Российской Федерации, пункта 4 статьи 14 Закона Республики Саха (Якутия) 
о выборах народных депутатов Республики Саха (Якутия), пункта 4 статьи 16 
Закона Республики Саха (Якутия) о муниципальных выборах в Республике Саха 
(Якутия), «Об образовании избирательного участка» для проведения выборов 
Главы Республики Саха (Якутия), выборов народных депутатов Республики Саха 
(Якутия) седьмого созыва, выборов представительного органа муниципального 
района «Нюрбинский район» восьмого созыва Республики Саха (Якутия), Нюр-
бинская территориальная избирательная комиссия, решила:

1. Сформировать временный избирательный участок в вахтовом поселке 
Накын Нюрбинского района для проведения 10 сентября 2023 года выборов 
Главы Республики Саха (Якутия), выборов народных депутатов Республики Саха 
(Якутия) седьмого созыва, выборов представительного органа муниципально-
го района «Нюрбинский район» восьмого созыва Республики Саха (Якутия).

2. Разместить настоящее решение на официальном сайте муниципально-
го района «Нюрбинский район» в информационно-телекоммуникационной 
сети «Интернет» и обнародовать путем вывешивания в общедоступных местах.

3. Контроль за исполнением настоящего решения возложить на секретаря 
окружной избирательной комиссии А.Р. Егорову.

Председатель ТИК Н.С.ПЕТРОВА.
Секретарь ТИК А.Р.ЕГОРОВА.

Күндү дьоммутун, тапталлаах тө-
рөппүттэрбитин Светлана Ивановна, 
Осип Гаврильевич БИЯКОВТАРЫ үрдүк 
Айыылар анаан ыыппыт алгыстарынан 
Аал уоту оттунан, алаһа дьиэ тэринэн, 
оҕо-уруу төрөтөн, сиэннэри, хос сиэннэ-
ри биэбэйдэһэн, ытык-мааны ыал буолан 
дьоллоохтук, бигэ тирэхтээхтик олор-
буттара 55 сылларынан итиитик-ис-
тиҥник эҕэрдэлиибит!

Орто дьаҕыл дойду эндирдээх олоҕор, 
үөрүүгэ, хомолтоҕо бэйэ-бэйэҕэ харыста-
быллаах сыһыаҥҥытынан, дьоҥҥо-сэр-
гэҕэ убаастабылы ылыыга, үлэҕэ-үөрэх-
хэ тулуурдаах, дьулуурдаах, дьүккүөрдээх 
буолууга биһиэхэ холобур буолаҕыт. Ат-
тыбытыгар күн сырдыгын курдук сы-
лааһынан угуттуу сылдьаргытыгар, 
үтүө сүбэҕитигэр, кыраттан үөрэр дьо-
ҕургутугар, элэккэй майгыгытыгар, 
сырдык, ыраас сыһыаҥҥытынан күн-
нэтэ биһигини үөрдэ-көтүтэ, күүс-кө-
мө буола сылдьаргытыгар муҥура суох 
махтанабыт! 

Эһиги тускутугар дьол-соргу дьоһун-
наан дугуйданнын, үөрүү-көтүү үктэл-
лэнэ турдун, үгүс-үтүө үгүөрү түмүстүн, 
чэгиэн-чэбдик буолуҥ! 

Дьон-сэргэ махталынан, сиэннэрр-
гит, хос сиэннэргит сылаас мичээрдэ-

ринэн, истиҥ тапталларынан угутта-
нан өссө да уһуннук, дьоллоохтук олоруҥ! 
Ыксары кууһабыт, сыллыыбыт, тап-
тыыбыт.

Оҕолоргут, сиэннэргит,
хос сиэннэргит.

 ֖ Выборы-2023 Эҕэрдэлиибит!

Капиталина АЛЕКСЕЕВА,
общественный деятель, 
публицист.

(Продолжение. Начало см.
в № 30 от 3 августа).

Дело в том, что в процессе 
учебы в школе я окончил курсы 
радиотелеграфистов, организо-
ванные активнейшим руково-
дителем Нюрбинского ДОСААФ, 
продвинутым энтузиастом 
своего дела тех времён – Са-
муилом, закадычным другом 
моего брата Бориса, проживав-
шего недалеко от нашего дома. 
По окончании курсов нам вру-
чили Свидетельства радиотеле-
графистов. Я устойчиво прини-
мал 80 знаков Морзе в минуту и 
передавал 120 знаков в минуту 
на ключе. Мог работать и на 
ключе-вибраторе. 

Неоценимую помощь в ос-
воении курсов сыграл уважае-
мый в нашей семье наш кварти-
рант Андрей Ильич ТУМАНОВ, 
профессиональный военный 
радист и геолог Амакинской 
экспедиции. Он обеспечил меня 
ключом с генератором звука, 
светящейся неонкой, науш-
никами и помог освоить тех-
нику работы на ключе. Брат 
Гена тоже увлекся этим делом и 
мальчишкой знал азбуку Морзе 
и работу на ключе. Это ему при-
годилось в дальнейшей жизни, 
срочную службу он прошел бор-
традистом авиации Тихоокеан-
ского Флота.

По совету Кеши, я сходил в 
штаб авиаотряда к его знако-
мому. Представил Свидетель-
ство радиотелеграфиста и меня 
оформили в радиотехническое 
подразделение авиаотряда. С 
грустью в душе я пошел домой 
к деревянному мостику через 
Нюрбинку. Остановился посе-
редине мостика, смотрю вниз, 
как течет речка Нюрбинка. Чи-
стейшая вода, журчит, на дне 
видны рыбешки — мундушки. 
Пацанами мы всегда ловили их 
на самодельные удочки с моста, 
на слепней, пойманных дома 
со стекол окон. Собирали их в 
спичечные коробки и носили в 
карманах. 

Особенно удачная рыбалка 
была на «Большом мосту», ко-
торый был в сторону местно-
сти Сюлэ. Это был капиталь-
ный деревянный мост, который 
каждый год в половодье смыва-
ло речкой Нюрбинкой, и мудрые 
жители рядом с мостом посто-
янно держали достаточное ко-
личество бревен для строитель-
ства нового моста. Удивительно, 
но их никто не уносил на хоз-
постройки в личных интересах 
или на растопку печей. Народ в 
Нюрбе был очень честный, про-
светлённый, одухотворённый. 
Слово «вор» не был понятен на-
селению.

Вот стою я на этом мостике 
«портовском» и «думку гадаю» 
– доигрался, ни в ВУЗ не посту-
пил (в какой, сам не знаю, со-
бирался поступать), не вышел 

из меня морской истребитель. 
Успокаиваю себя – в следующий 
год поступлю.

Что удивительно, я и мысли 
не допускал, что не смогу по-
ступить. Не знаю, было ли это 
самоуверенностью в хорошем 
смысле слова или переоценкой 
своих возможностей. Мне ка-
жется, в большей степени это 
пример моих старших сестер 
и брата, которые поступали на 
учебу без проблем, и мне каза-
лось, что это очень просто. В 
принципе, я хорошо учился, не 
утруждая ни себя, ни учителей. 
Не помню, чтоб долго корпел 
над учебниками и тетрадка-
ми. Домашние задания выпол-
нялись на уроках или переме-
нах (письменные), а устные я 
изучил давно дома по учебни-
кам любимой сестры Капы. Я 
даже изучил в младших классах 
учебники сестры Розы «Логика» 
и «Конституция СССР». Кто-
нибудь помнит, что такие пред-
меты были в школе? Даже я не 
застал в школе этих предметов.

Стою на мостике, слезы на-
ворачиваются непроизвольно. 
Рушилась моя мечта. Что тво-
рилось у меня в душе в то время 
– никому не понять. В то время 
телячьих нежностей от стар-
ших или даже от родных и близ-
ких не приходилось ожидать. 
Такие были семейные вековые 
устои, определенные нашими 
предками в экстремальных ус-
ловиях выживания. Никому не 
было интересно, что творится в 
душе у юноши, вступающего во 
взрослую жизнь. Единственной 
проблемой у мамы был вопрос: 
если я в этом году не поступаю 
на учебу, то заберут в армию, 
потом создам семью и останусь 
без образования. Она была по-
мешана на том, что ее дети хоть 

и растут не в достатке, но не 
хуже других и все обязаны быть 
образованными. Я оставался 
один со своей головной болью, 
и никто никаким советом не мог 
мне помочь. Я так и вырос, став 
взрослым, привык ни на кого 
не перекладывать свои пробле-
мы и решал их всегда самосто-
ятельно.

Не было никакого настро-
ения идти домой, а сколько 
можно глазеть на резвящихся 
рыбешек и мальков, пришлось 
рулить в «район полковых 
кухонь». Иду домой с тяжестью 
в душе. На полпути встретил 
Кешу, идущего навстречу в сто-
рону порта. Подумал, видимо 
он в плане, идёт на полеты. Мой 
любимый старший брат шел на-
встречу, как всегда, с щедрой 
улыбкой на лице и загадочно 
посматривал на меня. Я доло-
жил, что написал в штабе заяв-
ление, меня приняли на работу 
и велели завтра получить на 
складе форменное обмунди-
рование. Он залился смехом, 
как мог смеяться только он, и 
сказал, что пришел вызов из 
Ейска, велел бежать домой. А в 
штабе он уладит все вопросы с 
моим «трудоустройством».

Вернёмся к моим дальней-
шим похождениям по реализа-
ции своей мечты. Я схватил кон-
верт, который дала мне Мама, 
прочитал, что меня вызывает 
приемная комиссия с указани-
ем, что я должен иметь на руках 
оригиналы документов. Ранее 
в приемную комиссию мною 
были отправлены копии доку-
ментов, заверенные нотариусом 
и медсправка, выданная Нюр-
бинской амбулаторией, что я по 
состоянию здоровья годен для 
поступления в летное училище. 
Был указан и срок прибытия. 

Одного я не мог понять, 
вызов из Ейского училища, а 
там ни слова о морском учили-
ще: Ейское высшее военное ави-
ационное ордена Ленина учи-
лище летчиков. Подумал, может 
там два училища, и мое письмо 
попало не в то, которое я хочу. 
Но, сравнив названия училищ, 
подумал, не могут оба училища 
быть награжденными орденом  
Ленина. Не каждое училище на-
граждается орденом Ленина, 
это очень высокая награда, осо-
бенно для училищ.

Я вскочил на мотоцикл 
брата, который практически 
уже принадлежал мне, и пом-
чался в Убаян, к другу – Толе 
Потапову. Мама его мило встре-
тила меня и сказала, что он на 
работе. Это я один в Нюрбе раз-
гуливаю, дурака валяю. Осталь-
ные все при деле. Дома оказа-
лась сестра Толи – Альбина, 
видимо она пришла с ночной 
смены. Она работала телефо-
нисткой на телефонной стан-
ции на берегу Вилюя. Я спро-
сил насчёт вызова из училища, 
и она ответила, что письмо по-
лучили только сегодня и Толя 
об этом ещё не знает. Не солоно 
хлебавши, вернулся я домой. 
Кеша улетел куда-то на несколь-
ко дней, а посоветоваться не с 
кем. Потом вспомнил Анатолия 
Кулябина, окончившего Ейское 
училище.

Он квартировал на Маяков-
ской в сторону почты. Помчался 
я туда. Меня встретила его мо-
лоденькая жена, стройная, вы-
сокая, похожая на Анну Герман 
и сообщила, что Толя дома, со-
бирается на рыбалку. Ворвался 
я в их комнатенку с конвертом и 
доложил Кулябину обстановку. 
Он внимательно все прочитал 
и объяснил мне, что в Ейске ба-
зируется только одно училище, 
морских летчиков. Но видимо 
реформа в Вооружённых Силах 
коснулась и его, в результате 
чего училище, возможно, пере-
дали из «моряков» в «сухопут-
ную авиацию», то есть в Военно-
воздушные силы, преобразовав 
его в «высшее». А срок обучения 
увеличили до 4-х лет с присво-
ением квалификации «летчик-
инженер». Но успокоил, воз-
можно, «моряков» и оставили, 
решили только поменять «выве-
ску», чтобы она не напоминала 
имя Сталина. 

Его жена угостила меня чаем 
с какими-то красивыми конфе-
тами и принесла фотоальбом. 
Я так и ахнул! Фото Анатолия в 
бескозырке и в матроске. Фото 
в белой парадной форме при 
кортике. Фото на каком-то ко-
рабле на курсантской стажи-
ровке на Черноморском Флоте… 
Я сидел, раскрыв рот, и пред-
ставлял, что все это меня ожи-
дает в будущем. Удовлетворен-
ный разъяснениями Анатолия, 
поблагодарив семейную чету, 
я помчался в аэропорт искать 
Толю Потапова, чтобы обрадо-
вать его о получении вызова. Я 
его нашел где-то в технической 

зоне в районе мастерских и со-
общил хорошую весть, на что он 
ответил, что он все знает, сооб-
щил ему об этом Кеша.

Почему, интересно, все эти 
детали так подробно сохра-
нились в памяти? Я давно над 
этим думал и пришел к выводу, 
что это возможно из-за того, что 
тогда впервые в жизни прини-
малось самостоятельное реше-
ние, решение не стандартное, 
которое вырабатывалось в уме 
юноши и которое должно опре-
делить его дальнейшую судьбу. 
Шутить с будущей судьбой не-
допустимо, ошибки исключе-
ны и, видимо, подсознательно 
я чувствовал ответственность 
за принимаемое решение. Это, 
конечно же, требовало опреде-
ленного нервного и психоло-
гического напряжения. Поэто-
му, по истечении стольких лет 
все эти эпизоды сохранились 
в голове, как будто все это было 
вчера, а не 57 лет назад.

И через эти долгие годы до 
сих пор я вспоминаю родную 
Нюрбу тех лет, друзей, стар-
ших товарищей, которые запе-
чатлелись в моем сознании и 
перед глазами они стоят такими 
же молодыми, красивыми и 
какими-то очень близкими, 
светлыми и кажется, что они со 
мной сейчас заговорят.

В связи с тем, что Толя По-
тапов работал, организацион-
ные вопросы были возложены 
на меня, и он полностью до-
верял мне по принимаемым 
мной решениям. Он не старал-
ся вникать в тонкости процедур 
и алгоритм дальнейших наших 
действий, доверяя и полностью 
полагаясь на меня. Но призна-
юсь, что я слукавил в отноше-
нии подозрения о том, осталось 
училище морским или нет. Я 
ему объяснил версию Анато-
лия Кулябина, потому что, если 
я бредил небом, то мой друг 
бредил морем. В свое время 
он учился в Якутском речном 
училище, даже ходил по Лене 
на корабле «Первая пятилет-
ка», но оставил учебу, вернул-
ся в Нюрбу и учился в вечер-
ней школе. Но тяга к морю у 
него осталась, и он согласил-
ся со мной поступать в учи-
лище только потому, что оно 
было морское. К тому же я ему 
наплел, что получает разви-
тие в мире палубная авиация 
и, возможно, мы будем летать 
с авианесущих крейсеров или 
с авианосцев. Зная мою осве-
домленность в вопросах авиа-
ции, мой широкий кругозор в 
технических вопросах, он очень 
быстро стал моим последовате-
лем и соратником.

Продолжение трилогии смо-
жете прочитать осенью, когда 

выйдет книга воспоминаний.

Источник: ИВАНОВ Валентин 
Капитонович, полковник ВВС 
в отставке, заслуженный 
военный специалист России, 
кандидат военных наук.

Валентин Иванов: Как я стал летчиком-инженером 
фронтовой истребительно-бомбардировочной авиации
Гордость улуса. Отрывки из трилогии мемуаров нашего земляка ИВАНОВА Валентина Капитоновича – 

полковника ВВС в отставке, заслуженного военного специалиста России, кандидата военных наук. 

Биһиги биир дойдулаахпыт ба-
йыаннай дьайыы кыттыылааҕа, СӨ 
үөрэҕирииитин туйгуна, СӨ физи-
ческэй култуура уонна спордун туй-
гуна, РФ спордун маастара, үрдүк 
категориялаах тренер ПОТАПОВ 
Станислав Семенович Аҕа дойду 
көмүскэлигэр чиэстээхтик уонна 
хорсуннук сулууспалыы сылдьан 
өлбүтүнэн төрөппүттэригэр, кэргэ-
нигэр, оҕолоругар, аймахтарыгар, 
табаарыстарыгар, биир дойдулаах-
тарбытыгар – барыларыгар хараас-
тан туран, дириҥ хомолтобутун, ку-
турҕаммытын тиэрдэбит.

Станислав Семенович оҕо эр-
дэҕиттэн спордунан утумнаахтык 
дьарыктаммыта, улахан убайда-
рын холобур оҥостон бокс көрүҥүн 
талан элбэх ситиһиилэрдэммитэ. 

9 кылаас кэнниттэн Олимпийскэй 
резервэ училищетыгар үөрэммитэ, 
физкультура учуутала идэтин баһы-
лаат, тута Россия Армия кэккэтигэр 
сулууспалыы барбыта.

Сулууспатын кэнниттэн төрөө-
бүт Ньурбатыгар кэлэн "Олимп" 
спорт комплексыгар, онтон ДЮСШ 
боксаҕа тренеринэн үлэлээбитэ.

Салгыы ыал буолан, уоллаах 
кыыс оҕолонон, үөрэҕин үрдэттэн, 
Дьокуускайга көһөн бастаан Хатас-
ка, салгыы Р.М. Дмитриев аатынан 
олимпийскэй резервэ училищеты-
гар тренерынан үлэлээбитэ.

Уопсайа 18 сыл тренер быһыы-
тынан үлэлээбит кэмигэр боксаҕа 
элбэх регион, норуоттар икки арды-
ларынааҕы чемпионнары, призер-
дары иитэлээн таһаарбыта.

2022 сыл балаҕан ыйын 22 кү-
нүгэр мобилизацияланан барбыта.

Станислав Потапов күлэ-үөрэ 
сылдьар сырдык мөссүөнэ, олоххо 
таптала, күүстээх санаата, дьоҥҥо 
көмөлөһөр ааттаах сымнаҕас май-
гытын хаһан даҕаны умнуохпут 
суоҕа.

Бастыҥ ыччат быһыытынан 
дойдутун көмүскэлигэр хорсуннук 
туруммут уолбут ыччаттарга үтүө 
холобур буолуоҕа, сырдык аата үйэ-
лэргэ умнуллуо суоҕа.

Ньурба улууһун дьаһалтата, 
Ньурба улууһун физическэй 
култуураҕа уонна спорка 
управлениета.

СДАЮ

 M Сдается на длительный срок 2-комнатная б/у квартира в 
кв.Энергетик. Строго порядочной, чистоплотной, платеже-
способной семье. Полностью меблирована, бытовая техни-
ка - стиральная машина, холодильник, эл/плитка. 8-984-115-
80-16 (ватсап, звонок)

СЧИТАТЬ НЕДЕЙСТВИТЕЛЬНЫМ

 MМОИСЕЕВ Наум Николаевич аатыгар бэриллибит ба-
йыаннай дастабырыанньа сүппүтүнэн.

Бу орто дойдуга хас биирдии 
киһи туохха эрэ ананан төрүүр, 
ол олох суруллубатах сокуона.

Биһиги аҕабыт Васильев 
Гаврил Платонович 1933 сыл-
лаахха Ньурба улууһугар Хаҥа-
лас нэһилиэгэр Бүгээхтээххэ 
«Ынах манаабыт» диэн алааска 
төрөөбүтэ.

Кини Бычыамнар диэн 
халыҥ аҕа ууһун сыдьаана 
буолар. Аҕабыт оҕо сааһыгар 
тулаайах хаалан, эрэйи, элбэх 
кыһалҕаны көрсөн улааппыта. 
Оччотооҕу оҕолор курдук хара 
үлэҕэ эриллэн кыайыылаах-хо-
туулаах санаалаах, үлэни үр-
дүктүк сыаналыыр дьоһун киһи 
буола улааппыта. Кини норуокка 
«Холкуоһа суох» диэн аатынан 
биллэрэ. Итинник аатынан аат-
таннар даҕаны, биһиги аҕабыт 
холкуос, сопхуос биир бастыҥ, 
туруу үлэһитэ этэ. Ол курдук, 
олох эдэр сааһыттан сүөһүгэ 
сыстан, үйэтин тухары сүөһү 
көрөөччүнэн, бостуугунан үлэ-
лээбитэ.

Бииргэ үлэлээбит, алтыспыт 
дьоно аҕабытын үлэҕэ дьулуур-
даах, эппиэтинэстээх, үтүө май-
гылаах киһинэн бэлиэтииллэр. 
Түргэн-тарҕан туттунуулаах, 
уһаппакка-кэҥэппэккэ толору-
гас үлэһит буолан ытыктанара. 
Хаһан даҕаны дьону хос саҥар-
бат, олус элэккэй, сэмэй майгы-
лаах киһи буолан дьоҥҥо-сэргэ-
ҕэ сөбүлэтэрэ.

Күн күбэй ийэбит Николае-
ва Александра Алексеевна 1932 
сыллаахха Ньурба оройуонугар 
Өҥөлдьө нэһилиэгэр төрөөбү-
тэ. Сэрии саҕана Өҥөлдьө нэ-
һилиэгэр тыа оҕотун сиэринэн 
күүһэ кыайарынан дьонугар кө-
мөлөһөрө. Кэлин 1946 сыллаахха 
Аканаҕа көһөн кэлэн холкуос чи-
лиэнэ буолбута, сотору  хоһуун, 
үлэһит кыыһы хомсомуолга ыл-
быттара. Онтон 1952 сыллаахха 
аҕабытынаан Васильев Гаврил 
Платоновичтыын эдэр сааста-
рыгар ыал буолан, олохторун 
холбоон, Хаҥаласка көһөн кэл-
биттэрэ. Ийэбит «3-с Пятилет-
ка» холкуоска үлэлии киирбитэ.

Аҕабыт ийэбитинээн сэттэ 
оҕоломмуттара, түөрт уол уонна 
үс кыыс. Хомойуох иһин, дьылҕа 
хаан ыйааҕа сорох ардыгар олус 
ыарахан кэми тосхойор. Биһиги 
ийэбит эдэр сааһыгар ыарахан 
ыарыыттан күн сириттэн кү-
рэммитэ, олохтон туоруор диэри 
фермаҕа ыанньыксыттаабыта. 
Онон аҕабыт сэттэ оҕону тутан 
хаалбыта. Кини биһиги туспуту-
гар эппиэтинэһин хайа да түгэҥ-
ҥэ умнубатаҕа. Барыбытын атах-
пытыгар туруортаабыт үтүөтэ 
кини иннигэр төлөммөт ытык 
иэспит буолар.

Билигин кэлэн санаатахха, 
биһиги аҕабыт киһи киэнэ хо-
һууна, булугаһа-талыгаһа бэрдэ 
эбит. Төһө да сэбиэскэй кэм буол-
лар, аҥардас аҕа сэттэ оҕону ии-
тээһинэ, аһатара-таҥыннарара 
ыарахаттардааҕа биллэн турар. 
Ону ол диэбэккэ, аҕабыт холкуос 
араас үлэтигэр түүннэри-күнүс-
тэри үлэлээн, биһигини киһи 
оҥортообута.

Кини үтүө суобастаахтык өр 
сылларга эҥкилэ суох үлэлээбит 
үлэтэ үрдүктүк сыаналаммы-

та, наҕараадаларынан бэлиэ-
тэммитэ. Кини бэйэтэ сэмэй 
киһи буолан, ону барытын ааҕа 
сатаабат этэ. Ыйыталастахха, 
чопчу бу иһин диэн биэрбиттэрэ 
диэбэккэ, боростуойдук «көтөх 
муҥунан» диэн кэбиһэрэ.

Аҕабыт, эһээбит үлэтинэн эрэ 
муҥурдаммакка, туохха барыты-
гар сыстаҕас киһи этэ. Кини булт 
диэн баран муннукка ытаабыт 
киһи диэтэхпитинэ сыыспап-
пыт. Төһөлөөх элбэх эдэр уолат-
тары булка уһуйбута буолуой?! 
Хас сыл ахсын Хаҥалас муҥха-
тын тэрийэр үтүө үгэстээх этэ. 
Дьон дьиэлэригэр балыктаах 
баралларыттан кимнээҕэр да 
ордук үөрэрэ, астынара. Күһүн 
буоллар эрэ, сааһыгар сөбө суох-
тук, чэпчэкитик туттан муҥ-
хатын бэрийэрэ. Булт араас кө-
рүҥнэригэр барытыгар, улахан 
да, кыра да булка, нэһилиэгэр 
инники күөҥҥэ сылдьар этэ. 
Бэл биирдэ аарыма тайаҕы туо-
һапканнан сиһин булгу ытан 
өлөрөн турардаах. Оттон кус, 
куобах, балык кээмэйдэммэт 
этэ. Бэргэһэбит, этэрбэспит та-
ҥаһыгар кыһаллыбат этибит. 
Кини эрэ бултаабыт түүлээҕинэн 
таҥнарбыт.

Аҕабыт үөрэҕэ төһө да кыра 
буоллар, сахалыы мындыр 
өйдөөх, тугу барытын баарынан 
сыаналыыр,сатыам суоҕа, кыа-
йыам суоҕа диэн толлон турбата. 
Эриэккэһэ диэн баар санаабы-
тын барытын олоххо киллэрэрэ. 
Бэйэтэ бултуур үүтээн, оттуур 
дьиэ туттубута.

Сиэннэрин туһугар олус кы-
һаллара, кыраларыттан бүөбэй-
дэспитэ, өр сылларга муспут 
олоххо киэҥ уопутун иҥэртээби-
тэ. Саха киһитин сиэринэн, ба-
тыһыннартыы сылдьан айыл-
ҕаны таптыырга үөрэппитэ, булт 
албастарыттан үллэстибитэ.

Биһиги аҕабыт бочуоттаах 
сынньалаҥҥа да тахсан, быар 
куустан олорботоҕо. Үгүс сыл-
ларга олус элбэх сүөһүнү тутан 

олорбута, куруук сылгы тутара. 
Ону таһынан, сөбүлүүр дьары-
гынан дьарыктанара, бултуура. 
Аҕабыт төһө да сааһыран, мөл-
төөн истэр, санаата батарбакка, 
тыатын диэки бара турара.

Олус аһыныгас, амарах са-
наалааҕа. Албыны-түөкүнү ута-
рара, кырдьыгынан эрэ сылдь-
ара. Олоххо, дьоҥҥо муударай 
сыһыанынан биһигини элбэххэ 
үөрэппитэ, такайбыта.

Аҕабыт барахсан барыбы-
тын көрөн-харайан, атахпыты-
гар туруортаан, олох суолугар 
чиҥник үктэннэртээн, үөрэхтэ-
нэн, үлэһит үтүөтэ дьон буолан, 
оҕо уруу тэнитэн, билигин бэ-
йэбит эбээ-эһээ дэтэн, төрөп-
пүттэрбит ааттарын ааттата-
быт, кинилэр тустарынан үтүө 
өйдөбүлбүт үйэтитиллэр. Олох-
торун салгыыр сиэннэригэр 
төрөппүттэрбит чиэстээхтик 
үлэлээн, чиэһинэйдик олорон 
ааспыт олохторугар, дьоллоох 
олоҕу уһансыбыттарын киэн 
тутта кэпсиибит, билиһиннэрэ-
бит - диэн ахтыытын түмүктүүр 
үөлээннээҕим, Арассыыйа Саха 
сиринээҕи «Дууһабытынан эдэр-
бит” киинин «үрүҥ көмүс” во-
лонтера  Марфа Гаврильевна Фе-
дорова, Саха өрөспүүбүлүкэтин 
Бочуоттаах бэтэрээнэ, Ньурба 
оройуонун Хаҥалас нэһилиэ-
гин Бочуоттаах олохтооҕо, өрөс-
пүүбүлүкэҕэ уопсастыбаннай 
түмсүүлэр үлэлэрин сайдыытын 
өйүүр «Эйгэ» уопсастыбаннай 
тэрилтэ “Норуот билиниитэ” бэ-
лиэтин хаһаайына.

Билигин Марфа Гаврильевна 
Арассыыйа хабааныгар үлэлэ-
һэр уопсастыбаннай хамсааһын 
биир көхтөөх чилиэнэ, бочуот-
таах сынньалаҥҥа олорон, дьиэ-
тээҕи түбүгүттэн ордон, сынньа-
лаҥ кэмин сөптөөхтүк аттаран, 
сүрэҕин баҕатынан, сырдык са-
наанан салайтаран, нэһилиэ-
гин, улууһун, өрөспүүбүлүкэтин 
социальнай-экэнэмиичэскэй 
сайдыытыгар бэйэтин сэмэй 
кылаатын киллэрсэр. Оҕону 
кыра сааһыттан үөрэттэххэ 
ордук ылынар, билиини иҥэри-
нэр - диэн сыалтан, өрөспүүбү-
лүкэҕэ уһуйаан, кыра кылаас 
оҕолоругар «Эбээ үөрэҕэ” быра-
йыагы хаһыс даҕаны сылын са-
лайан көхтөөхтүк үлэлэтэр, киэҥ 
эйгэҕэ тарҕатар. Үтүө майгыты-
нан, истиҥ сыһыанынан, көх-
төөх уопсастыбаннай үлэтинэн 
биир санаалаахтарын ортотугар 
ытыктабылы ылыан ылар.

Бэчээккэ бэлэмнээтэ 
Валентина САРТАЕВА-
ВАСИЛЬЕВА,
Дьокуускай.

ЕГОРОВ Виктор Иванович Орто 
дойду олоҕуттан барбыта атырдь-
ах ыйын 8 күнүгэр номнуо 40 күнэ 
буолла.

Биһиги Биичикпит олунньу 2 кү-
нүгэр1958 сыллаахха биэс бииргэ 
төрөөбүттэргэ соҕотох уол оҕоннон 
күн сирин көрбүтэ. Убайым кыра-
тыттан киһиэхэ сыһыана, олоҕу кө-
рүүтэ барыларынааҕар ураты этэ. 
Таптыыр, чугас, убаастыыр дьону-
гар наһаа бэриниилээҕэ, туох да 
буоллун ыарахан түгэннэргэ туора 
турбакка кыаҕа баарынан мэлдьи 
көмөлөһөрө, өйүүрэ. Чугастык са-
наабыт дьонугар аһара долгуйара, 
күннэтэ ыйыталаһа, билсэ, сүбэ-
лии-амалыы сылдьара. Оҕо курдук 
ыраас да санаалаах этэ...

Оскуолаҕа үөрэнэр кэмигэр, 
кэлин үрдүк үөрэххэ да үөрэнэр кэ-

мигэр үөлээннээхтэриттэн хаал-
сыбакка үчүгэйдик үөрэммитэ. 
Үлэһит да быһыытынан бэринии-
лээх, ураты эппиэтинэстээх этэ. 
Олус үчүгэйдик уруһуйдуура, кэлин 
биэнсийэҕэ олорон табаарыстарын 
кытта маһынан уһанар этэ. Дьиҥ-
нээх курдук автоматтары оҥортоон 
оҕолорго бэлэхтээччи.

Убайым төһө да кыратыттан ыа-
рыһах аата доруобай киһи сатыы-
рын барытын сатыыра.Кыайбата, 
сатаабата диэн суоҕа. Ылсыбытын 
тиһэҕэр диэри тиэрдэр дьаныар-
дааҕа. Хаһан да сатаабатым, кыай-
батым диэн быраҕан кэбиспэт этэ. 

Убайым сирдээҕи олоҕор олус 
үтүө табаарыстардааҕа, доҕоттор-
дооҕо. Дьиҥнээх, чугас, үтүө да 
доҕоттор тулалаан сылдьыбытта-
рыгар наһаа махтанабыт. Бииргэ 
үөскээбит, үөрэммит, үлэлээбит, 
истиҥ сыһыан диэни биллэрбит та-
баарыстарыгар, доҕотторугар ыара-
хан кэммитигэр күүс-көмө, өйөбүл 
буолбуккутугар сиртэн халлааҥҥа 
диэри махталбытын биллэрэбит. 
Үтүөҕүт үтүөннэн төнүннүн, доруо-
бай, дьоллоох буолуҥ диэн баҕа са-
наабытын тиэрдэбит.

Убайым Биичигим барахсан, эн 
ыраас мөссүөнүҥ хаһан да умнул-
луо суоҕа, өйбүтүгэр-санаабытыгар 
куруук тыыннаах хаалыаҕыҥ... 

Балтыҥ Альбина, 
Анатолий, оҕолор, бииргэ 
төрөөбүттэриҥ.

Үтүө киһи — убайбыт 
барахсан...

Ыччаттарга үтүө 
холобур буолуоҕа

 ֖ Ахтан-санаан аастахха  ֖ Кэриэстэбил

Аҕабар махтанан...

ПЕТРОВА

Лена
Ивановна

Күндү балтыбытыгар, эдьиийбитигэр Анд-
реева Марианна Николаевнаҕа хотуна, оҕо-
лоругар тапталлаах эбээлэрэ

СЛЕПЦОВА Розалия Никаноровна
уһун ыарахан ыарыыттан олохтон туо-
раабытынан дириҥ кутурҕаммытын тиэр-
дэбит.

Андреевтар оҕолоро, кинилэр 
дьиэ кэргэттэрэ.

ССКП Ленинскэй-
дээҕи (Ньурбатааҕы) 
райкомун аппарааты-
гар өр сылларга диэри 
бииргэ үлэлээбит та-
баарыспыт, партка-
бинет библиотекатын 
үлэтин актыыбынай 
сүрүннээччи, үлэ бэ-
тэрээнэ, сэрии кэмин 

оҕото, ханнык да үлэттэн туора турбатах, 
араас субуотунньуктарга от мунньуутун 
маастара, кэлэктиип дьиҥнээх доҕоро, 
40-ча сыл сыана бэтэрээнэ, талааннаах 
ырыаһыт, ССРС Бочуоттаах донора, оро-
йуон Бочуоттаах гражданина

СЛЕПЦОВА Розалия Никаноровна
биһиги кэккэбититтэн туораабытынан 
кыргыттарыгар Музаҕа, Валерияҕа, сиэн-
нэригэр, бары аймахтарыгар дириҥ кутур-
ҕаммытын тиэрдэбит.

Анисимовтар дьиэ кэргэттэрэ.

Ньурба улууһун дьаһалтатын, Ньурба 
улууһун баһылыгын аатыттан Өрөс-
пүүбүлүкэтээҕи клиническэй балыыһа 
кылаабынай бырааһа, РФ доруобуйа ха-
рыстабылын үтүөлээх үлэһитэ, СӨ үтүөлээх 
бырааһа, фармация туйгуна, Дьокуускай 
куорат уонна Ньурба улууһун Бочуоттаах 
олохтооҕо

ВАСИЛЬЕВ Николай Николаевич
бу дьыл атырдьах ыйын 1 күнүгэр 65 саа-
һыгар олохтон туораабытынан дириҥ ку-
турҕаммытын тиэрдэбит.

Хаҥалас нэһилиэгин олохтооҕо, «Марха» 
сопхуос биир чулуу суоппара

ВАСИЛЬЕВ Василий Николаевич
ыарахан ыарыыттан күн сириттэн күрэм-
митинэн тапталлаах кэргэнигэр, оҕоло-
ругар, сиэннэригэр, аймахтарыгар, чугас 
дьонугар, доҕотторугар дириҥ кутур-
ҕаммытын биллэрэбит.

«Хаҥалас нэһилиэгэ» МТ 
дьаһалтата, Хаҥалас нэһилиэгин 

депутаттарын Сэбиэтэ, 
«Алгыс» дьахтар түмсүүтэ.

Убайаан оскуолатын выпускнига, улуус 
биллэр спортсмена

ПОТАПОВ Станислав Семенович
Анал байыаннай дьайыыга Ийэ дойдутун 
хорсуннук көмүскүү сылдьан олохтон туо-
раабытынан улаханнык убаастыыр учуу-
талбытыгар, кылааспыт салайааччыты-
гар, аҕатыгар Потапов Семен Акимовичка, 
убайдарыгар, быраатыгар дириҥ кутур-
ҕаммытын тиэрдэбит.

Убайаан оскуолатын 1990 с. 
выпускниктара.

Тапталлаах кэргэним, аҕабыт, эһэбит, 
Акана Бочуоттаах олохтооҕо

ИВАНОВ Николай Степанович
бу дьыл атырдьах ыйын 3 күнүгэр уһун 
ыарахан ыарыыттан күн сириттэн күрэм-
митинэн курутуйан туран иһитиннэрэбит.

Кэргэнэ, оҕолоро, күтүөтэ, сиэннэрэ.

Акана нэһилиэгин Бочуоттаах олохтооҕо, 
улахан дьиэ кэргэн аҕа баһылыга, элбэх 
оҕо амарах аҕата, эйэҕэс эһээ, "Марха", 
"Таркаайы", "Акана" сопхуостарга, "Акана" 
ХЭТ-кэ, "Акана" СПК-ҕа өр сылларга үтүө 
суобастаахтык механизаторынан үлэлээн 
тыа хаһаайыстыбатын сайдыытыгар үгүс 
кылаатын киллэрбит, Акана нэһилиэгин 
күндү күтүөтэ

ИВАНОВ Николай Степанович II
уһун ыарахан ыарыыттан күн сириттэн 
күрэммитинэн тапталлаах кэргэнигэр 
Анастасия Гаврильевнаҕа, оҕолоругар, кү-
түөтүгэр, сиэннэригэр, бары аймах-билэ 
дьонугар дириҥ кутурҕаммытын тиэрдэ-
бит, аһыыгытын тэҥҥэ үллэстэбит.

"Акана нэһилиэгэ" МТ дьаһалтата, 
нэһилиэк депутаттара.

Убаастыыр кырдьаҕас эдьиийбитигэр Зоя 
Васильевнаҕа, күтүөбүтүгэр Карл Кирил-
ловичка, бииргэ төрөөбүттэригэр таптал-
лаах кыра уоллара, бырааттара, Чаппан-
да олохтооҕо

ЕГОРОВ Михаил Карлович
эдэр сааһыгар соһуччу күн сириттэн кү-
рэммитинэн дириҥ кутурҕаммытын тиэр-
дэбит.

Өҥөлдьөттөн Афанасьевтар, 
Чаппандаттан Антоновтар,

Ефимовтар, Николаевтар, Дьаархантан 
Федоровтар, Васильевтар.

Күндү тапталлаах ула-
хан уолбут, убайбыт

АЛЕКСЕЕВ
Дмитрий Васильевич
атырдьах ыйын 5 кү-
нүгэр олус соһумар-
дык күн сириттэн бар-
бытынан курутуйан 
туран иһитиннэрэ-
бит. Биһиэхэ элэккэй 

мааны майгыҥ, сэмэй кэрэ сэбэрэҥ, эйэҕэс, 
амарах санааҥ өрүү үйэ саас тухары сүрэх-
питигэр хаалыа.

Ийэтэ, аҕата, бырааттара, 
чугас дьонноро.

Ньурба куорат олохтооҕо, тапталлаах 
аҕабыт

АЛЕКСЕЕВ Дмитрий Васильевич
эмискэ ыарахан ыарыыттан олохтон туо-
раабытынан ийэтигэр Алексеева Анна 
Дмитриевнаҕа, аҕатыгар Алексеев Васи-
лий Иппатьевичка дириҥ кутурҕаммытын 
тиэрдэбит, аһыыгытын тэҥҥэ үллэстэбит.

Тапталлаах уола Николай Алексеев, 
Луиза Николаевна.

Ытыктабыллаах кэллиэгэбит, Саха сирин 
физическэй култууратын уонна спор-
дун туйгуна, Саха сирин боксаҕа бэтэ-
рээнэ, Ньурба оройуонун хас да төгүллэээх 
“Лучший тренер” анал аат хаһаайына, 
Ньурбатааҕы оҕо спортивнай оскуолатын 
боксаҕа уонна кикбоксиҥҥа тренерэ

АЛЕКСЕЕВ Дмитрий Васильевич
күн сириттэн соһуччу туораабытынан 
төрөппүттэригэр, кэргэнигэр, оҕотугар, 
чугас дьонугар дириҥ кутурҕаммытын 
тиэрдэбит.

ДЮСШ кэлэктиибэ.

Күндү дьүөгэбитигэр Аняҕа, күтүөппүтүгэр 
Василийга, бииргэ төрөөбүттэригэр, тап-
таллаах уоллара, убайдара

АЛЕКСЕЕВ Дмитрий Васильевич
ыалдьан күн сириттэн барбытынан дириҥ 
кутурҕаммытын тиэрдэбит, аһыыгытын 
тэҥҥэ үллэстэбит.

1972 с. 10 “б” кылаас выпускниктара.

Өр сылларга биир тэрилтэҕэ үлэлээбит, 
биир тэлгэһэҕэ улааппыт Анна Дмитриев-
на, Василий Иппатьевич тапталлаах уол-
лара

АЛЕКСЕЕВ Дмитрий Васильевич
соһумардык сир үрдүттэн күрэммити-
нэн бииргэ төрөөбүттэригэр, аймах-билэ 
дьоннругар дириҥ кутурҕаммытын тиэр-
дэбит, аһыыгытын тэҥҥэ үллэстэбит.

Ньурбаттан Григорьевтар, 
Дьокуускайтан Егоровтар, 

Григорьевтар дьиэ кэргэттэрэ.

Күндү табаарыспыт
АЛЕКСЕЕВ Дмитрий Васильевич

эмискэ ыалдьан күн сириттэн күрэммити-
нэн төрөппүттэригэр, бииргэ төрөөбүттэ-
ригэр дириҥ кутурҕаммытын биллэрэбит, 
аһыыгытын тэҥҥэ үллэстэбит.

Дьокуускайтан Михайловтар, 
Ньурбаттан Алексеевтар.

Оскуолаҕа бииргэ үөрэммит күндү доҕорбут
АЛЕКСЕЕВ Дмитрий Васильевич, 

Димкабыт
күн сириттэн туораабытынан төрөппүт-
тэригэр Анна Дмитриевнаҕа, Василий 
Иппатьевичка, бырааттарыгар, кэргэни-
гэр, оҕотугар, аймахтарыгар дириҥ кутур-
ҕаммытын холбуубут, аһыыгытын тэҥҥэ 
үллэстэбит.

Дима одноклассниктара.

Саха Өрөспүүбүлүкэтин физкультураҕа 
уонна спортка туйгуна

АЛЕКСЕЕВ Дмитрий Васильевич
күн сириттэн туораабытынан чугас дьо-
нугар, доҕотторугар дириҥ кутурҕаммы-
тын тиэрдэбит.

Убайаан орто оскуолатын 
кэлэктиибэ.

Өр сылларга бииргэ үлэлээбит кэллиэгэбит
СЕМЕНОВА Аида Константиновна

уһун ыарахан ыарыыттан олохтон барбы-
тынан бары сиэн бырааттарыгар, балтыла-
рыгар кутурҕаммытын биллэрэбит.

Урут бииргэ Ньурба совхозрабкоопка 
бииргэ үлэлээбит кэллиэгэлэрэ.

Бииргэ үлэлиир кэллиэгэбитигэр, СӨ “Саха 
сүөһүтэ” генофонда хааһына тэрилтэтин 
“Мэҥэдьэк” отделениетын биригэдьии-
ригэр Степан Владимирович Хахыров-
ка, кини дьиэ кэргэнигэр, аймахтарыгар 
аҕалара, эһэлэрэ, Ньурба улууһун Бордоҥ 
нэһилиэгин Бочуоттаах олохтооҕо, үлэ 
бэтэрээнэ, өр сылларга Степан Васильев 
аатынан сопхуоска, кэлин сылгы собуотун 
Маалыкайдааҕы отделениетыгар тырахта-
рыыһынан, биригэдьииринэн, управляю-
щайынан бэриниилээхтик, үтүө суобас-
таахтык үлэлээбит

Владимир Степанович ХАХЫРОВ
олохтон туораабытынан дириҥ кутур-
ҕаммытын тириэрдэбит.

Саха Өрөспүүбүлүкэтин “Саха сүөһүтэ” 
генофонда хааһына тэрилтэтэ.

Бордоҥ нэһилиэгин Бочуоттаах олохтооҕо, 
үлэ бэтэрээнэ, “Ст. Васильев” аатынан соп-
хуоска өр сылларга үтүө суобастаахтык 
үлэлээбит,

ХАХЫРОВ Владимир Степанович
соһуччу күн сириттэн барбытынан кэр-
гэнигэр Анна Николаевнаҕа, оҕолоругар, 
сиэннэригэр, бары аймахтарыгар, доҕот-
торугар дириҥ кутурҕаммытын тиэрдэ-
бит. Эһиги аһыыгытын тэңңэ үллэстэбит. 
«Бордоҥ нэһилиэгэ» МТ дьаһалтата, нэ-

һилиэк Сэбиэтин депутаттара.

Бииргэ үөрэммит табаарыспытыгар Хахы-
ров Анатолийга тапталлаах аҕата, үлэ бэтэ-
рээнэ, сэрии сылын оҕото, өр сылларга “Ст 
Васильев” аатынан сопхуоска үтүө суобас-
таахтык үлэлээбит

ХАХЫРОВ Владимир Степанович
олус соһуччу, хомолтолоохтук олохтон туо-
раабытынан дьиэ кэргэнигэр, оҕолоругар, 
сиэннэригэр дириҥ кутурҕаммытын тиэр-
дэбит, аһыыгытын тэҥҥэ үллэстэбит.

Маалыкай орто оскуолатын 1993 с. бү-
тэрбит 36 выпуск.

Убаастыр сыбааппыт, үлэ, сопхуос үлэтин 
бэтэрээнэ, Бордоҥ нэһилиэгин Бочуот-
таах олохтооҕо

ХАХЫРОВ Владимир Степанович
оһолго түбэһэн олохтон туораабытынан 
дириҥ кутурҕаммытын сыбааппар Анна 
Николаевнаҕа, кыргыттарыгар Туяраҕа, 
Дарияҕа, уолаттарыгар күтүөппэр Толяҕа, 
Степаҥҥа, таптыыр сиэннэрбэр тиэрдэбит. 
Эһээлэрин үтүө аатын сиэннэрэ ааттатыах-
тара, саныы сылдьыахтара.

Сыбаата Мария Евсеева 
дьиэ кэргэнэ.

Күндүтүк саныыр балтыбытыгар, күтүөп-
пүтүгэр Ирина, Степан Хахыровтарга аҕа-
лара, оҕолорго эһэлэрэ

ХАХЫРОВ Владимир Степанович
соһумардык олохтон туораабытынан ку-
турҕаммытын биллэрэбит.

Ньурбаттан, куораттан Наһаат аймаҕа.

Истиҥник саныыр биир идэлээҕим, Саха 
Өрөспүүбүлүкэтин физическэй култуураҕа 
уонна спортка туйгуна, Арассыыйа спор-
дун маастарыгар кандидат, Ньурбатааҕы 
оҕо спортивнай оскуолатын тренера

АЛЕКСЕЕВ Дмитрий Васильевич
соһуччу олохтон туораабытынан бары ай-
махтарыгар уонна чугас дьонугар дириҥ 
кутурҕаммын тиэрдэбин. Эһиги аһыыгы-
тын тэҥҥэ үллэстэбин. Димабытыгар тө-
рөөбүт төрүт буора сылаас суорҕан, сым-
наҕас сыттык буоллун …

Боксаҕа бииргэ эрчиллибит 
Георгий Балакшин.

Бүгүн эн, букатыннаахтык 
сирдээҕи олохтон арахсан, 
көттөҕүҥ кый ыраах, куйаарга…

Эдэркээн, саҥа тыллар-ха-
быллар сааһыгар сылдьыбыт 
хаарыаннаах оҕобун, көмүспүн, 
бырааппытын, сиэммитин ЕФ-
РЕМОВ Фуат Геннадьевиһы өлөр 
өлүү сэрэппэккэ сиэтэ, им ба-
лайга тимиртэ, сүрэхпитин ха-
йытта…

Абакката баар, ыалдьан 
«барара» биллэ сылдьыбыт оҕо 
буолбатаҕа, кэм хоргута-айма-
на сылдьыбыт ийэ, дьиэ кэргэн 
буолбатах этибит.

Ону баара… бу үлэлээн 
тиҥийэ, сырыыга-айаҥҥа кэлэн 
баран, дьонун иитээри түбүгүрэ 
сылдьыбыт ыал аҕата, оҕобут, 
айаннаан кэлээт, охтон, балыы-
һаҕа киирэн, эмискэ быһынна-
ҕыан, быстан бардаҕыан…

Сүрэх ытыыр, дууһа кыла-
нар…

Аны кэлэн үөрэн-мичили-
йэн киирбэккин, дьээбэлээн 
кэпсээн-ипсээн үөрдүбэккин… 
Оҕобут барахсан 3 уол оҕону тө-
рөтөн, иитэлээн испитэ баара, 
тулаайах хааллылар, кэлиэхтээх 
саҥа киһитин көрбөт, таптаабат 
аналланна.

Фуат 1990 с. 4-с оҕонон, ыал 
кырата буолан күн сирин көр-
бүтэ. Киһи эрэ таптыах, мааны 
сэбэрэлээх, эрдэ тылланан, кэл-
бити-барбыты кытта барылары-
наан чобуотук кэпсэтэн, элэккэй 
майгытынан дьоҥҥо сөбүлэтэн, 
дьоллоох оҕо сааһа Ньурба бө-
һүөлэгэр, Амакинка түөлбэти-
гэр ааспыта.

Бүлүү Эбэ үрдүгэр олорон, сө-
түөлээн, оонньоон элбэх доҕот-
торунаан балыктаан, айылҕаҕа 
хонон, олох үөһүгэр өрүскэлэс-
питтии дьоһуннук, дьоллоохтук 
олордо.

Сайаҕас, үөрүнньэҥ буолан 
элбэх атастардааҕа, эрэнэр до-
ҕоттордооҕо. Куруук дьон ор-
тотугар, доҕотторун быыһыгар 
сылдьара.

II-с оскуоланы бүтэрэн, ыал 
буолан, 3 оҕону көтөҕөр дьолун 
билэн, сылаас, сырдык тапталын 
булан, инникигэ эрэнэ, элбэх 
дьоллоох олохторун ыралана, 
чэпчэкитик да үктэнэн, үөрэ-сэ-
гэйэ сылдьаахтаабыта.

Фуат оҕо сылдьан ыалдьыт 
киирдэҕинэ, утары кэлэн, көрөн 
дорооболоһон, киир-аас диэн 
ыҥыран, остуолга ас тардан, 
дьиэтээҕи сонуну кэпсээн кил-
лэртиирэ. Өссө да кэлээриҥ – 
диэн атаартыыра. Ис хааныттан 
сайаҕас, элэккэй буолан, түөлбэ 
дьоно бары таптыы, харыстыы 
көрөллөрө.

Суоппар аҕалаах буолан, мас-
сыына уруулун тылланыан ин-

ниттэн мускуйан, бу көлөнү сө-
бүлээн, кэлин олоҕун туллар 
тутааҕа, иитэр-аһатар баар суох 
идэтэ буолбута.

Айан сырыыта сылаалаах, 
эдэр-эмэн диэбэккэ элэйэр, мус-
куйар кэмэ кэрдииһэ суох элбэх 
буоллаҕа.

Ыалдьабын-сылайдым диэн 
сыппакка, эрийсэн эччитиһэн 
сылдьаахтаан бу кылгас күлүм 
гыммыт олоҕор, оҕобут, уолум 
барахсан, дьонугар, доҕоттору-
гар сырдык эрэ өйдөбүлү, истиҥ 
эрэ сыһыаны сүрэхпитигэр, өй-
бүтүгэр үйэлэргэ сүппэт санаа, 
сыдьаай халларан бараахтаата.

Эн мөссүөҥҥүн оҕолоруҥ ис 
хааннарыгар, тас көрүҥнэригэр 
сыныйа көрө, истиҥник таптыы 
хааллахпыт бу сиргэ, дьонуҥ.

Соһуччу бараҥҥын хомоттуҥ,
Эмискэ сүтэҥҥин иэдэттиҥ
Ытаһа, кылана хааллахпыт
Таптыыр кэргэниҥ, 

уолаттарыҥ,
Ийэҥ, бииргэ төрөөбүттэриҥ.
Аймах чугас дьонуҥ, 

доҕотторуҥ.
Бу иэдээннээх ыарахан ха-

ра ҥа күннэрбитигэр сүбэ-ама, 
күүс-көмө буолбут туох баар 
чу гас дьоммутугар, аймахтар-
бытыгар, ыалларбытыгар, дьүө-
гэлэрбитигэр, оҕом бииргэ үлэ-
лээбит, биир дьиэ кэргэн курдук 
иллээхтик, өйөһөн, доҕордоһон 
сылдьыбыт көмүс уолаттарыгар, 
тэҥҥэ улаатан доҕор-атас буол-
бут табаарыстарыгар.

Фуат үлэлээн ааспыт «Ромаш-
ка» д/с, Киин Аптека кэлэктиип-
тэригэр, АР РИК «Автодор-Ньур-
ба», «Сити Центр» үлэһиттэригэр 
барҕа махталбытын тиэрдэбит.

Бука бары доруобай, уһун, 
дьоллоох олохтонуҥ. Үлэҕити-
гэр ситиһиилэри, дьиэ кэргэт-
тэргитигэр тапталы, кэрэни ба-
ҕарабыт.

Фуат ийэтэ Маргарита 
Егоровна, бииргэ 
төрөөбүттэрэ, чугас 
аймахтара

 ֖ Кэриэстэбил

Үйэлэргэ сүппэт 
сырдык өйдөбүл


